
TEMIR YO'L TRANSPORTI
oOHASI XODIMLARIGA

Hurmatli do‘stlar!

Avvalo, siz, azizlami qutlug® kasb
bayramingiz — Temir yo‘l transporti
xodimlari kuni bilan chin qalbimdan
muborakbod etib, barchangizga o‘zimning
samimiy hurmatim va ezgu tilaklarimni
bildiraman.

Biz ushbu tizimda mehnat gilayotgan
sizlar  kabi zahmatkash ishchi va
xizmatchilar, quruvchi va muhandislar,
mashinist va vagon kuzatuvchilari, soha
faxriylarini oz ishining chinakam ustalari
deb bilamiz va Yangi O‘zbekistonning
igtisodiy salohiyatini, xalgimizning hayot
sifatini oshirish yo‘lidagi xizmatlaringizni
yuksak qadrlaymiz.

Ushbu quvonchli ayyomda sohada
amalga oshirilayotgan yirik loyiha va
dasturlarimiz muvaffagiyatini ta’minlashda
sizlarning beqiyos hissangiz borligini
minnatdorlik bilan e’tirof etamiz.

Bu haqda gapirganda, jorly yilda
Qoraqalpog‘iston Respublikasini Xorazm
viloyati bilan bog‘laydigan Shovot —
Qorao‘zak yangi temir yo‘l tarmog‘i
hamda Amudaryo orqali o‘tadigan, temir
yo‘l va avtomobillar uchun mo‘ljallangan
muhtasham ko‘prik foydalanishga
topshirilganini ta’kidlash lozim.

O‘tgan davrda 3 ming kilometrdan ziyod
temir yo‘llar elektrlashtirildi. Buxoro —
Urganch — Xiva hamda Miskin — Nukus

temir yo‘l tarmoglarini elektrlashtirish
ishlari esa jadal davom ettirilmoqda.

Shuningdek, azim poytaxtimizdan
Samargand, Buxoro, Qarshi kabi tarixiy
shaharlarimizga “Afrosiyob” elektropo-
yezdlarining gatnovlari soni oshirilmogda.
Kelgusida bu ishlarning davomi sifatida
Toshkent — Buxoro — Xiva hamda Tosh-
kent — Chirchiq — Hojikent yo‘nalishlar-
ida ham yuqori tezlikda harakatlanadigan
poyezdlar gatnovini yo‘lga qo‘yamiz.

Bugungi kunda mamlakatimizning
xalgaro transport va tranzit salohiyatini
yuksaltirish borasida ham yangi ufqlar
ochilmogda. Strategik ahamiyatga ega
Xitoy — Qirg‘iziston — O‘zbekiston
temir yo‘lini qurish bo‘yicha amaliy ishlar
boshlangani bu fikrni yaqqol tasdiqlaydi.

Hozirgi vaqtda hayotimizga tobora
chuqur ~ kirib  borayotgan  paqamli
texnologiyalar temir yo‘l transportiga
ham faol joriy etilmoqda. Natijada xizmat
ko‘rsatish darajasi keskin oshib bormoqda.
Aynigsa,  yuklarni  yetkazish  vaqti
sezilarli darajada gisqargani, temir yo‘l
uchastkalarining o‘tkazuvchanlik qobiliyati
ortgani, yo‘lovchilar oqimi ko‘paygani,
operatsion xarajatlar gisqargani, bojxona
hujjatlarini rasmiylashtirish soddalashtirilib,
yuk ortish va tushirish ishlari bo‘yicha
yengillashtirilgan tartib o‘rnatilganini gayd
etish joiz.

Hurmatli soha xodimlari!

Hayot va taraqqgiyot sur’atlari misli
ko‘rilmagan darajada tezlashib borayotgan
bugungi kunda zamonning o°zi barcha sohalar
qgatori temir yo‘l tizimi oldiga ham o‘ta dolzarb
vazifalarni qo‘ymoqda. Jumladan, temir yo‘l
transportini  yanada rivojlantirish, sohada
ko‘rsatilayotgan xizmatlar turini ko‘paytirish
va ularning sifatini yaxshilash, muhim
zamonaviy kommunikatsiya ~obyektlarini
barpo etish bo‘yicha sizlar bilan birgalikda hali
juda katta ishlarni amalga oshirishimiz zarur.

Ishonchim komil, boy bilim va
tajribaga ega bo‘lgan temir yo‘l sohasi
xodimlari yanada ulkan kuch-g‘ayrat bilan
mehnat qilib, mamlakatimizning temir
yo‘l transporti sohasidagi salohiyatini
oshirishga munosib hissa qo‘shadilar.

O‘z navbatida, soha rivoji uchun yanada
qulay sharoitlarni yaratish, sizlarning
sharafli va mashaqqatli mehnatingizni har
tomonlama qo‘llab-quvvatlash bundan
buyon ham davlatimiz va jamiyatimizning
e’tibor markazida bo‘ladi.

Siz, azizlarni  bugungi bayram
bilan yana bir bor tabriklab, kelgusi
faoliyatingizda yangi yutuq va omadlar,
xonadonlaringizga  tinchlik-xotirjamlik,
baxt-u saodat tilayman.

Shavkat MIRZIYOYEYV,
O¢zbekiston Respublikasi Prezidenti

- BIR BO‘LSAK — YAGONA XALQMIZ, BIRLASHSAK — VATANMIZ!

Milliy tiklanishdan — milliy yuksalish sari

Ne 155 (1216), 2024-yil 3-avgust, shanba

YANA DZ

BRONZA MEDAL!

Parijda bo‘lib o‘tayotgan yozgi Olimpiya o‘yinlarida
yurtdoshlarimiz dzyudo sportida yangi sahifa ochmogda. Bu
safargi medal ham dzyudochilar jamoasiga yozildi. Og‘ir
vazn (+100 kg) toifasida ishtirok etgan Alisher Yusupov

bronza medalni qo‘lga Kkiritdi.

vatani — Yaponiya vakili bo‘lgan Tatsuro Saitoni mutlaq

mag‘lub etdi.

Hozircha O‘zbekiston delegatsiyasi hisobida 1 oltin va 2
bronza medal bor. Olimpiada musobaqalarida ishtirok etayotgan
sportchilarimizga bu hisobni yanada boyitishini tilab qolamiz.

Barchamizga zafarlar yor bo‘lsin!

Hozir barchaning e’tibori Parijda bo‘lib o‘tayotgan Olimpiya o‘yinlariga
qgaratilgan. Sport bahslari gizg‘in pallaga kirdi. To‘rt yillikning eng nufuzli
musobagqalarini katta giziqish va alohida zavg-shavq bilan kuzatib borayotgan
yurtdoshlarimiz sportchilarimizdan g‘alaba, medallar shodasini kutayotir. Dzyudo
bahslarida yarim finalga qadar dadil borgan polvonlarimizdan biri Muzaffarbek
To‘raboyev bronza medal uchun bahsda ispaniyalik Nikoloz Sherazadishvili
ustidan g‘alabaga erishib, O‘zbekiston delegatsiyasi hisobini ikkinchi medal bilan
boyitdi.

Ahamiyatlisi, dzyudo

> Davomi 2-betda

TEMIRYO'LGHILAR KASB BAYRAMI

MUNOSIB NISHONLANDI

Poytaxtimizdagi Temiryo‘lchilar —
madaniyat saroyida soha xodimlarining

kasb bayramiga bag‘ishlangan tantanali
tadbir bo‘lib o‘tdi.

Shu munosabat bilan mazkur muhtasham, fayzli saroyga faxriy
temiryo‘lchilar, muhandislar, sohaga endigina kirib kelayotgan yoshlar

taklif etildi.

Aytish kerakki, 2024-yil nishonlanayotgan O‘zbekiston temir yo‘l
transporti xodimlari kuni Vatanimiz mustaqilligining 33 yilligi hamda
“O‘zbekiston temir yo‘llari” aksiyadorlik jamiyati tashkil etilganining
30 yilligiga to‘g‘ri kelmoqda. Temiryo‘lchilarning bu yilgi kasb
bayrami sohada katta o‘zgarishlar davri bilan bog‘liq.

Tantanali tadbirda O‘zbekiston Respublikasi Prezidenti Shavkat
Mirziyoyevning mamlakat temir yo‘l transporti xodimlariga yo‘llagan
bayram tabrigini O‘zbekiston Respublikasi Prezidenti Matbuot kotibi

Sherzod Asadov o‘gib eshittirdi.

Mamlakatimizda davlat va jamiyat
boshqaruvida fugarolar ishtiroki saylovlar
orqali ta’minlanadi. Milliy qonunchiligimizga
muvofiq, parlamentga saylovlar har besh
yilda bo‘lib o‘tadi. Joriy yil ushbu muddat
to‘lishi munosabati bilan Markaziy saylov
komissiyasi qaroriga ko‘ra, yurtimizda shu
yil 27-oktabr sanasi Oliy Majlis Qonunchilik
palatasi va mahalliy kengashlariga saylov
kuni etib belgilandi. Shunga ko‘ra,
26-iyuldan saylov kampaniyasiga start
berildi.

SAYLOV

2924

27-OKTABR

MENING TANLOVIM — OBOD VATANIM!

=|MZ0 TOPLASH JARAYONI

SAYLOVCHILAR QO‘LLAB-
* QUVVATLOVI IFODASI

katimiz va mintaqa rivojiga katta hissa qo‘shadi

Odatda bir necha mamlakat taraqqiyotiga xizmat giluvchi, mintaqa

va jahon igtisodiyotiga munosib hissa qo‘shuvchi xalgaro loyihalarga
jiddiy tayyorgarlik ko‘riladi. Buning uchun puxta reja va asoslar

talab etiladi. Bu esa muayyan vagqt talab etadigan jarayon. Nafaqat uch
davlat, balki mintaga va jahon yuk tashish hamda logistika
xizmatlarini samarali bosgichga olib chigishga garatilgan Xitoy —
Qirg‘iziston — O‘zbekiston temir yo‘liga shunday baho bersak arziydi.
Mazkur strategik loyihaning bu boradagi ahamiyati juda yuqori.

Mamlakatimizning ~ qulay  geografik
joylashuvi, rivojlanayotgan iqtisodiyotida
temir yo‘l transportining alohida o‘rni bor.
So‘nggi yillarda O‘zbekiston temir yo‘llarida
keng ko‘lamli ishlar amalga oshirilmoqgda.
Natijada tizim zarur infratuzilmaga ega,
aholi va iqtisodiyot tarmoglari ehtiyojini
gondiruvchi muhim tuzilmaga aylanmoqda.
Tarmoqga bo‘Igan e’tibor tufayli O‘zbekiston
zamonaviy transport kommunikatsiyalari
va yuksak tranzit salohiyatiga ega davlatga
aylandi. Pirovardida yurtimiz Sharq va
G‘arb, Shimol va Janubni bog‘laydigan
xalgaro temir yo‘lning markazi sifatida
e’tirof etilmoqda.

“Bir makon, bir yo‘l” tashabbusi
tufayli ~ transmintagaviy  alogalarning
muhim  tarkibiy qismi  bo‘ladigan

Xitoy — Qirg‘iziston — O‘zbekiston temir
yo‘li butun mintaqa taraqqiyotiga kuchli
sur’at bag‘ishlaydi.

2023-yil may oyida Xitoy temir yo‘l
qurilishi korporatsiyasining birinchi
loyiha-tadqiqot instituti Xitoy —
Qirg‘iziston — O‘zbekiston temir yo‘li
qurilishining  texnik-igtisodiy asoslarini
ishlab chigishni yakunlagandi.

> Davomi 4-betda

Ushbu siyosiy jarayon ayni kunlarda gizg‘in pallaga
kirib bormogda. Saylovlarni mazkur jarayonning eng
muhim ishtirokchisi bo‘lgan siyosiy partiyalarsiz tasavvur
etib bo‘Imaydi. Qolaversa, saylov qonunchiligiga ko‘ra,
faqat siyosiy partiyalar deputatlikka nomzod ko‘rsatish
huqugiga ega subyektdir.

Shu bilan birga, siyosiy partiya bunday huquqga
ega bo‘lishining o‘zi unga saylovda ishtirok etish va
nomzod ko‘rsatish huquqini beradi, degani emas. Saylov
kodeksi asosida siyosiy partiyalarning saylovda ishtirok
etishiga rasman ruxsat berilishi uchun bir qancha talablar
belgilangan.

O‘zbekiston Respublikasi saylov qonunchiligiga
ko‘ra, saylovda ishtirok etishni istagan siyosiy partiya,
eng avvalo, saylov kampaniyasi boshlangani e’lon
gilingan kun (2024-yil 26-iyul)dan kamida to‘rt oy
oldin (2024-yil 26-mart) Adliya vazirligi tomonidan
ro‘yxatga olingan va o‘zining saylovda ishtirok etishini
qo‘llab-quvvatlovchi kamida qirq ming saylovchining
imzosini to‘plagan taqdirdagina deputatlikka nomzodlar
ko‘rsatishi mumkin.

> Davomi 3-betda

GO‘SHT NARXI
OSHGANI haqgidagi
xabarlar ASOSLIMI?

Go‘sht kundalik ehtiyojimizning asosiy mahsulotlaridan biri
bo‘lgani bois, uning bozordagi narxi bevosita aholining xarid
imkoniyatlari, iste’mol talabiga ta’sir ko‘rsatadi.

Ayni kunlarda ijtimoiy tarmoglarda O‘zbekistonda
go‘sht narxi sezilarli oshib ketgani, qo‘zichoq go‘shti
120-125 ming so‘mdan sotilayotgani haqida xabarlar
tarqaldi. Bunga Qirg‘iziston va Qozog‘istondan
yurtimizga mahsulot yetkazib berish keskin kamaygani
sabab qilib ko‘rsatilyapti. Tabiiyki, go‘sht mahsulotlarini
doimiy iste’mol gilishga o‘rgangan xalqimiz orasida bu
xabar keng muhokama va noroziliklarga sabab bo‘ldi.

Qizig‘i, yoz oyining issiq kunlarida odatda go‘sht
mahsulotlariga talab nisbatan kamayib, aholi ko‘proq

meva-sabzavot, salgin yeguliklar xarid gilishga intiladi.
Qolaversa, hozir tabiatimiz yashillikka burkangan, o‘t-
o‘lan yetarli. Yem-hashak narxi gish mavsumidagi kabi
gimmat emas. Shunday sharoitda birdaniga go‘sht narxi
oshgani giziq. Biroq “shamol bo‘Imasa, daraxtning uchi
gimirlamaydi”. Bu magqol ushbu vaziyatga qanchalik
to‘g‘ri keladi, bilmadik-ku, ammo mutasaddilarning
holat bo‘yicha bergan izohlari masalani oydinlashtirdi.

> Davomi 4-betda

Surxondaryo viloyatining tog‘li Boysun
tumani Dashtig‘oz gishlog‘ida tug‘ilib voyaga
yetgan Muzaffarbek To‘raboyevni bilganlar
polvonlar sulolasi vakili sifatida taniydi.
Bilmaganlarga esa ma’lumot: u kurash bo‘yicha
jahon chempioni, 1999-yili Termiz shahrida
o‘tkazilgan Hakim at-Termiziy xotirasiga
bag‘ishlangan xalgaro turnir bosh sovrini
sohibi Toshtemir polvon Muhammadiyevning
to‘ng‘ich o‘g'li.

Muzaffarbek va ukasi O‘tkirbekning bolaligi
tog® qishloglarida otasining qabatida yurib,
kurash tushish bilan o‘tdi. Aka-uka birinchi
murabbiyi — otasidan kurash uslublarini,
halollikni, jo‘mardlikni, sha’n uchun maydonga
chiqishni o‘rgandi.

Toshtemir Muhammadiyev 1999-yili kurash
bo‘yicha og‘ir vaznda mutlaq jahon chempioni,
xalgaro miqyosdagi sport ustasi bo‘lgan. “El-
yurt hurmati” ordeni bilan mukofotlangan.

Ofsha yillarda Toshtemir polvon dovrug
solib, kurash davralarini gizitgan va qator
sovrinlar olgan bo‘lsa, oradan chorak asr
o‘tib, farzandlari nufuzli turnirlarda dunyo
polvonlarining kuragini yerga tekkizmoqda.

Ota uchun farzandining yutugi bilan
faxrlanishdan ham ortiq baxt bo‘lmasa kerak.
Muzaffarbek To‘raboyevning bronza medal
uchun kurashdagi g‘alabasini otasi va oila
a’zolari katta xursandchilik bilan kutib oldi.

— Farzandlarimga ham, shogirdlarimga
ham bir gapni bot-bot takrorlayman: Alpomish
afsona  emas.  Alpomishning  alpligini,
Barchinoyning shiddatini hamma biladi. Avvalgi
kuni Diyora Keldiyorova Barchinoy afsona
emasligini isbotlagan bo‘lsa, Alpomishning
to‘gima  emasligini o‘g‘lim  Muzaffarbek
isbotladi. = Shu  kunlarda  zamonamizning
Alpomishu Oybarchinlari yurt bayrog‘ini jahon
uzra magTur ko‘tarmoqda. Bu mamlakatda
sportga qaratilayotgan e’tibor natijasi, — deydi
Toshtemir polvon Muhammadiyev. — Yarim
finalgacha bahslarni alohida ishonch bilan
ko‘rdim. O‘g‘limning bilagida kuchi bor,
uslublarni biladi, aglli harakatlarni bajara oladi.
Yarim finalda mag‘lub bo‘lgan raqibidan hech
ham kuchsiz emasdi, nazarimda. Menimcha,
yosh polvonga katta davraning salobati biroz
sezildi. Keyin bronza medal uchun bahsni
ignaning ustida o‘tirgandek kuzatdim. Bu yerda
sha’n turibdi. Elning, yurtning, hatto Toshtemir
polvonning sha’ni turgandi. O‘g‘lim epladi.

Surxon vohasi dunyoga mashhur polvonlarni
doimo yetishtirib  bergan. Ular qatorida
dashtig‘ozlik yosh polvonning Olimpiadada
sovrindorlar qatoridan joy olgani yagqinlari,
tengdoshlari, tanigan-bilganlar uchun katta
sovg‘a bo‘ldi.

— Bolaligimizdan akam bilan birga otamning
choponi etagini tutib, kurash musobaqalariga,
to‘ylarga ketardik. Or talashib, kurashga,
davraga chigardik. Avvaliga polvon ori,

PRRiS 202\

g Hududlar hayoti

Surxondaryo viloyatining
tog‘li Boysun tumani
Dashtig‘oz gishlog‘ida
tug‘ilib voyaga yetgan
Muzaffarbek To‘raboyevni
bilganlar polvonlar

sulolasi vakili sifatida
taniydi. Bilmaganlarga esa
ma’lumot: u kurash bo‘yicha
jahon chempioni, 1999-yili
Termiz shahrida o‘tkazilgan
Hakim at-Termiziy
xotirasiga bag‘ishlangan
xalqaro turnir bosh sovrini
sohibi Toshtemir polvon
Muhammadiyevning
to‘ng‘ich o‘g‘li.

xonadon, mahalla ori uchun bellashgan bo‘lsak,
keyinroq yurt ori uchun maydonga chiqadigan
bo‘ldik. Kecha akam Vatan ori uchun maydonga
tushib, zafar quchganida butun mamlakat uni
olgishlab turganini ko‘rib juda quvondim,
— deydi O‘tkirbek To‘raboyev. — Bir gapni
aytsam, ishonarsiz-ishonmassiz, otamiz fagat
sha’n uchun maydonga tushib, halol va jo‘mard
olishishnigina o‘rgatmagan. Kitob o‘qishni ham
kanda qilmaslikni tayinlardi. Kelgusi to‘rt yillik
musobaqaga akam bilan birga borib, oltin medal
uchun, Vatan sha’ni uchun maydonga tushishni
ko‘ngilga tugdim.

Muzaffarbek  To‘raboyev  ota-onasining
orzusini ro‘yobga chiqardi. Sport hayajonli
lahzalar, zafarli onlar-u alamli mag‘lubiyat
damlari bilan ham giziqarli, jozibali va esda
qgolarli. Sportni hayotining mazmuni deb bilgan
kishilargina buni chuqur va teran anglaydi.

Vatandoshimizning bronza medal uchun
kurashini yaqinlari, mahalla-ko‘y alohida hayajon
bilan bir joyda yig'ilib, televizorda kuzatib bordi.
Gulsuma Ergasheva esa bu gal ham farzandining
kurashga tushganini ko‘rishga yuragi dov bermay,
narigi xonada yagqjinlari bilan gurunglashib o‘zini
ovutdi. G‘alaba hayqirig'i onaning ko‘zini
sevinch yoshiga to‘ldirdi. Bir zumda Dashtig‘oz
qgishlog‘i ko‘chalarida bayram boshlanib ketdi.
Boysun tumani hokimi, viloyatning mas’ul
idoralari  rahbarlari  g‘olibning  ota-onasini
qutlagani keldi. Qishloq ko‘chalarini O‘zbekiston
bayrog‘i ilingan mashinalar harakati, konsert
dasturlari ohangi to‘ldirdi.

— Ot izini toy bosar, deganlari haq gap.
Bundan o‘ttiz yillar nari-berisida Dashtig‘ozdan
chiggan Toshtemir Muhammadiyev jahon
chempionatlarini  shiddati bilan yondirgan
bo‘lsa, hozir 0‘g‘li dunyoning nufuzli turnirida,
katta kurash davralarida zabardast polvonlarning
kuragini yerga tekkizyapti, — deydi boysunlik
mehnat  faxriysi ~ Sultonmurod  Daminov.
— Ofzbekistonning  kelajagi Muzaffarbek,
O‘tkirbek singari barkamol farzandlarimiz
qo‘lida. Polvonning g‘alabasini eshitgan,
ko‘rgan va bilganlar xonadoniga tunda ham
kelib, ota-onasini tabriklamoqda. Chunki bu —
butun yurtning bayrami.

Daraxt ildizi bilan barhayot. Nihollar ham
chinorlarga qarab gad rostlaydi. Bu jihatlarni
teran anglayotgan Muzaffarbek To‘raboyev
singari yoshlarning zafarli odimi bardavom
bo‘lsin!

Sarvar TO‘RAYEY,
“Yangi O‘zbekiston” muxbiri

Ot izini toy bosar, deganlari haq gap. Bundan o‘ttiz yillar nari-berisida Dashtig‘ozdan chigqgan Toshtemir
Muhammadiyev jahon chempionatlarini shiddati bilan yondirgan bo‘lsa, hozir 0‘g‘li dunyoning nufuzli
turnirida, katta kurash davralarida zabardast polvenlarning kuragini yerga tekkizyapti.

) wnpzve £

yuz.uznews

FIN@EI O ZBEKISTON

4 yuz_official yuz.uz_news u yuz

TEMIRYD'LCHILAR KASB BAYRAMI
MUNOSIB NISHONLANDI

> Boshlanishi 1-betda

Bayram tadbirida O‘zbekiston Respublikasi
Bosh vazirining o‘rinbosari Ochilboy Ramatov,
“O‘zbekiston temir yo‘llari” aksiyadorlik
jamiyati boshqaruvi raisi Zufar Narzullayev
temiryo‘lchilar oldidagi vazifalar, istigbolli
loyihalar hagida so‘zladi.

Darhagiqat, mustaqillik yillarida O‘zbekis-
ton temiryo‘Ichilari tomonidan 2 ming 297
kilometrdan ortiq temir yo‘llar qurildi. 4961,3
kilometr temir yo‘llar rekonstruksiya qilindi,
2088 kilometri elektrlashtirildi.

Navoiy — Uchquduq — Sulton Uvaystog*
— Nukus, Toshguzar — Boysun —

Qumgo‘rg‘on, Hayraton — Mozori Sharif,
Angren — Pop elektrlashtirilgan temir
yo‘li, “Qamchiq” temir yo‘l tunneli qurildi.
Buxoro — Miskin, Marogand — Qarshi,
Qarshi — Termiz kabi temir yo‘l uchastkalari
elektrlashtirildi.

Toshkent — Samarqand —
Toshkent  yo‘nalishi ~ bo‘ylab  yuqori
tezlikda  harakatlanadigan ~ “Afrosiyob”

elektropoyezdlari qatnovi yo‘lga qo‘yildi.

O‘zbekiston Prezidenti tashabbusi bilan
soha xodimlari tomonidan Markaziy Osiyoda
yagona Toshkent yer usti metropoliteniga asos
solindi.

Bugungi kunda umumiy uzunligi 23,7
kilometr bo‘lgan, 14 ta bekatdan iborat
Toshkent shahrida yer usti halga metro liniyasi
poytaxt aholisi va mehmonlarga sifatli xizmat
ko‘rsatmoqda.

Soha xodimlarining 6 nafari “O‘zbekiston
Qahramoni” degan yuksak unvonga musharraf
bo‘lgani temir yo‘llar rivojiga ko‘rsatilayotgan
ulkan e’tibordan darak beradi.

Yig‘ilishda e’tirof etilganidek, davlatimiz
rahbarining 2023-yil 10-oktabrdagi “O‘zbekiston
Respublikasi temir yo‘] transporti sohasini tubdan
isloh qilish chora-tadbirlari to‘g risida”gi qaroriga
asosan temir yo‘l transporti sohasini isloh gilish,
sog‘lom raqobat muhitini yaratish, sohaga xususiy
sektorni keng jalb gilish, biznes jarayonlarini
ragamlashtirish, ~ boshqaruvning  zamonaviy
usullarini joriy etish hamda respublikaning tranzit
salohiyatidan samarali foydalanish maqgsadida
o‘tgan yilning so‘nggi oylarida sohada tub
islohotlar amalga oshirildi.

Xususan, “O‘zbekiston temir yo‘llari” ak-
siyadorlik jamiyati va uning tarkibidagi kor-
xonalar negizida alohida yo‘nalishlar bo‘yicha
“Temiryo‘linfratuzilma”,  “Temiryo‘lkargo”,
“Temiryo‘lekspress”, “O‘ztemiryo‘lyo‘lovchi”
aksiyadorlik jamiyatlari va boshga tashkilotlar
tashkil etildi.

Shuningdek, bolalar oromgohlari,
sog‘ligni saqlash, madaniy-ma’rifiy va sport
obyektlarini saglash, aholiga ko‘rsatiladigan
xizmatlardan tushadigan tushumlarni oshirish
hamda ularni bosgichma-bosqich o‘zini o‘zi
moliyalashtirishga o‘tkazish yuzasidan tizimli
ishlarni amalga oshirish bo‘yicha “Temir yo‘l
ijtimoly xizmatlar” muassasasi tashkil etilib,

ayni paytda oz faoliyatini davom ettirmoqda.

Prezidentimiz tashabbusi bilan ayni paytda
temiryo‘lchilar nainki oz sohalaridagi, balki
respublikadagi eng yirik loyihalardan biri
bo‘lgan Qizilqum sahrosining qoq o‘rtasidan
o‘tgan va 2017-yilda qurilgan Buxoro —
Urganch — Xiva temir yo‘lini elektrlashtirish
ishlarini nihoyasiga yetkazmoqda.

Ushbu  yo‘nalishning  elektrlashtirilishi
yaqin muddatlarda Toshkent — Samargand
— Navoily — Buxoro — Urganch —

Xiva yo‘nalishida tezyurar hamda yuqori
tezlikda harakatlanuvchi ekologik xavfsiz
elektropoyezdlar gatnovini yo‘lga qo‘yishda
muhim ahamiyat kasb etadi. Tabiiyki, bu yo‘l

uchun ketadigan vaqt, yonilg‘i va boshqa
xarajatlarning ham tejalishiga zamin yaratadi.
Qolaversa, atrof-muhit ekologiyasiga ham
salbiy ta’sirni kamaytiradi.

Soha xodimlarining sa’y-harakati tufayli
yuk va yo‘lovchi tashishda ham xavfsizlik to‘lig
ta’minlanib, bargaror faoliyat kuzatilmoqda.

Ahamiyatlisi, amalga oshirilayotgan ishlar
shu soha xodimlarining zalvorli mehnati bilan
bo‘lmoqda. Bugun shiddat bilan o‘zgarib
borayotgan zamonda qo‘lga kiritilgan yutuglar
bilan kifoyalanib qolish bo‘lmaydi. Yanada
katta marralar, vazifalar, buyuk loyihalar ustida
ishlash davr talabi, taraqgiyot kafolati, xalqimiz
hayotining yanada farovon bo‘lishi, demakdir.

— Temir yo‘l sohasida 1985-yildan buyon
mehnat gilaman, — dedi “O‘zvagonta’mir”
aksiyadorlik jamiyati Samarqand deposi
katta ustasi, soha faxriysi Mansur Mavlonov.
— Ishimni chilangarlikdan boshlab, hozirda
katta usta vazifasida davom ettirib kelyapman.
Yuk tashish vagonlarini ta’mirlash bilan
shug‘ullanamiz. Ishimiz juda mas’uliyatli.
Soha rivojiga qaratilayotgan e’tibor temir
yo‘llarni yanada ravnaq toptirishga xizmat
gilmoqda.

— 43-yildan buyon shu sohada ishlayman,
— dedi “O‘zbekiston temir yo‘llari”

aksiyadorlik jamiyati Iqtisodiy tahlil
va prognozlash departamenti mutaxassisi
Mavjuda Nurmuhamedova. — Buxoro, Qarshi,
Toshkent temir yo‘l uzellarida ishladim.
Yo‘lovchi, yuk tashish, eksport-import hajmini
oshirish borasida salmoqli yutuglarga erishildi.
Ayni paytda hali bajarilishi kerak bo‘lgan
rejalar, vazifalar ham bisyor.

Tantanali tadbirda sohada ko‘p yillar
davomida samarali mehnat gilgan xodimlar
taqdirlandi. So‘zga chiqganlar temir yo‘l rivoji
yo‘lida ko‘rsatilayotgan e’tibor va g‘amxo‘rlik
uchun davlatimiz rahbariga minnatdorlik
bildirdi.

Tantanali tadbirda san’at ustalari va ijrochi
yoshlar ishtirokidagi konsert dasturi namoyish
etildi.

Konsertdan so‘ng “O‘zbekiston temir
yo'llari”  aksiyadorlik  jamiyati  tashkil
etilganining 30 yilligiga bag‘ishlangan film
namoyish etildi.

Nazokat USMONOVA,
O¢zA muxbiri

Forish — hududi jihatidan mamlakatimizdagi eng katta
tumanlardan biri. Tuman hududi hatto Andijon, Sirdaryo,
Namangan va Farg‘ona viloyatlaridan katta. Ammo, asosan, cho‘l,
ko, tog‘ va adirlardan iborat Forish yaqin yillargacha Jizzax
viloyatining eng qoloq tumanlaridan edi. Tuman aholisi chorvachilik,
gisman, bog‘dorchilik bilan shug‘ullanar, ishlab chigarish, sanoat
juda past darajada bo‘lgan. Shu bois, tumanga byudjet xarajatlarini
qoplash uchun davlat xazinasidan mablag‘ ajratib kelingan.

Ammo yaqginda iqtisodiy o‘sish sur’atlarini
ta’'minlash yuzasidan birinchi yarim yillikda
amalga oshirilgan ishlar va kelgusi vazifalarga
bag‘ishlab o‘tkazilgan videoselektor yig‘ilishida
davlatimiz rahbari Forishni budjetda belgilangan
tushum miqdorini ikki barobar oshirgan sanoqli
tumanlar qatorida qayd etdi. Albatta, bu juda
katta natija.

Ushbu  muvaffagiyatlar  sirini
magsadida Forish tumanida bo‘ldik.

— Muvaffagiyatlarimiz, avvalo, yangi
O‘zbekistondagi  keng ko‘lamli islohotlar
samarasidir, — deydi tuman hokimi Ikrom
Matiyev. — Qolaversa, Prezidentimizning
2019-yil ~ yanvar oyi oxirida tumanimizga
tashrifi forishliklar hayotida tub burilish yasab,
taraqqiyotga yo‘l ochdi, desam mubolag‘a
bo‘lmaydi. Davlatimiz rahbari mazkur tashrifda
Forish tumanini ijtimoiy-igtisodiy rivojlantirish,
turizm salohiyati va lalmi yerlardan samarali
foydalanishga qaratilgan loyihalar tagdimoti
bilan tanishib, tumanning ijtimoiy-iqtisodiy
imkoniyatlariga yuqori baho bergandi. Forish
imkoniyatlari bo‘yicha eng boy tumanlardan biri
ekanini, uning gishloq xo‘jaligi, geologiya, gayta

bilish

ishlash sohalaridagi salohiyatidan foydalanib,
aholi farovonligini oshirish mumkinligini
ta’kidlagandi.

Bundan ruhlangan forishliklar tashrifdan
so‘ng belni mahkam bog‘lab harakatga tushdi.
Faollar, tadbirkorlar bilan maslahatlashilib,
tumanni  rivojlantirishning aniq  manzilli
dasturlari ishlab chiqildi, ularni amalga oshirish
bo‘yicha vazifalar belgilab olindi. Awvalo,
obodlik tuman markazidan boshlandi. Bog‘don
shaharchasi zamonaviy qiyofa kasb etdi. Ko‘p
qavatli yangi turar joylar, savdo do‘konlari,
maishiy xizmat shoxobchalari bunyod etildi.

Qisqga vaqt ichida tumanda ishlab chigarish
korxonalari foydalanishga topshirildi. Yangi
yerlar o‘zlashtirilib, dehqonchilik, bog‘dorchilik
rivojlandi. Aholi uchun ish o‘rinlari yaratildi.
Forishda ishlab chiqarilgan mahsulotlar,
poliz mahsulotlarini “O‘zbekistonda ishlab
chigarilgan” yorlig‘i bilan xorijga eksport qilish
yo‘lga qo‘yildi.

— Davlatimiz rahbarining 2019-yil yanvar
oyida korxonamizga tashrifi va ishlab chiqarish
hajmi, mahsulot turini oshirish bo‘yicha
topshiriglari bizga katta motivatsiya berdi, —

deydi “Basalt Uzbekistan” klasteri ta’sischisi
Alisher Kuchkunov. — Natijada bozordagi talab,
yangi xomashyo konlari o‘rganilib, Yevropadan
eng zamonaviy texnologiyalarni olib keldik.
300 gektar maydonda umumiy giymati qariyb
498 million dollarlik oltita loyiha tashkil etib,
korxonamizni klasterga aylantirdik. Ayni paytda
oltita korxonamizda bazalt toshidan maxsus
tola, direkt roving, fibra, armatura, kompozit
geoto‘r, quvurlar, mato va issiglik izolyatsiyasi
plitalari kabi mahsulotlar ishlab chigaryapmiz.
Ularga mamlakatimizda ham, xorijda ham talab
yuqori. Mahsulotlarimizning 80 foizdan ortig‘ini
AQSH, Yevropa va MDH mamlakatlariga
eksport gilyapmiz. Birgina o‘tgan yili 554

milliard so‘mlik mahsulot ishlab chigardik.
Joriy yilda bu ko‘rsatkichni yanada oshirishni

gilganmiz.  Yaqginda  Prezidentimiz

klasterimizga tashrif buyurib, faoliyatimizni
yanada kengaytirish, sifat sertifikatlari olib,
tashqi bozorga, yangi davlatlarga chigish,
xalgaro qurilish va
bilan hamkorlikni yo‘lga qo‘yish zarurligini
ta’kidladi. Ushbu topshiriglar ijrosi bo‘yicha
klasterimizning ~ yangi

sanoat kompaniyalari

rivojlanish  dasturini

gabul gildik. Dastur asosida 2025-yili bazalt
toshidan tola va mato ishlab chiqgarish bo‘yicha
quvvati 25 ming tonna bo‘lgan liniyani ishga
tushiramiz. Mahsulotlarning 90 foizi eksportga
yo‘naltiriladi. Ayni paytda klasterimizda 1 ming

e A————
700 dan ortiq kishining bandligi ta’'minlangan.
Tumanimiz, qolaversa, yurtimiz iqtisodiyotini
yuksaltirishda ~jamoamizning ham  hissasi
borligidan xursandman.

Tik quduqglar gazishga ruxsat berilgach,
Forishdagi ~ minglab gektar  qarovsiz
yer o‘zlashtirildi. Ayni paytda tumanda
yetishtirilayotgan poliz va meva-sabzavot
mahsulotlari xorijiy davlatlarga ham eksport
gilinmoqgda. Eng asosiysi, minglab aholi doimiy
daromadga ega bo‘Imoqda.

Forishning turizm imkoniyatlari alohida
mavzu. Tumanning Porasht, Asrof, Uxum,
Sayyod kabi gadimiy gishloglarini ko‘rish,
tog‘laridagi petrogliflar, Majrum gishlog‘idagi
tanasining diametri taxminan 24 metr, balandligi
esa 20 metr, ildizlari kovagiga 4-5 odam
sig‘adigan necha ming yillik sharqiy sarv (archa)
daraxti, noyob hayvonot va nabotot olamini
tomosha gilish, Aydarko‘lning sokin sohillari,
yuqoridagi gishloglardagi shargiroq soylar
bo‘yida hordiq chigarish uchun har yili mahalliy
sayyohlardan tashqari minglab xorijiy mehmon
tashrif buyuradi.

—  Turizm ham rivojlanishimizning
asosiy drayverlaridan biriga aylanmoqda, —
deydi tuman hokimi. — Quvonarlisi,

tumanimizga chet ellik sayyohlar kelishi
yildan yilga ko‘paymoqda. Ularni ko‘proq
olib qolish bo‘yicha yangi turizm yo‘nalishlari
ochilmoqda. Bundan tashqari, iqtisodiyotni
yanada yuksaltirish bo‘yicha aniq manzilli
ishlar amalga oshirilyapti. Misol uchun,
“Zomin kafel invest” mas’uliyati cheklangan
jamiyati tomonidan loyiha giymati 30 million
dollar bo‘lgan korxona bunyod etilmoqda.

15 million dollar xorijiy investitsiya jalb
etilgan mazkur yangi korxonada yiliga 300
ming tonna gidroksid kalsiy ishlab chiqariladi.
Korxona faoliyat boshlashi hisobiga 50 ta ish
o‘rni ochiladi.

Forish tumani azal-azaldan shirin-shakar,
tilni yorar uzumi va mayizi bilan dovruq
taratgan. Forish uzumi va mayizi dovrug‘ini
gayta tiklash, uni yanada rivojlantirish borasida
ishlar davom ettirilmogda. Bu borada tadbirkor
Kamol Xolmatov rahbarlik gilayotgan “Buyuk
javohir timsoli” mas’uliyati cheklangan jamiyati
uzumning qora kishmish navini ko‘paytirish
uchun uzumzorlar barpo etyapti. Qiymati 600
million so‘m bo‘lgan loyiha ishga tushgach,
yiliga 400 ming tonna qora kishmish yetishtirilib,
100 ming dollar giymatidagi mahsulot eksport
gilinadi.

Joriy yilda tumanda to‘g‘ridan to‘g‘ri
xorijiy investitsiyalarni jalb gilish hisobiga bir
gancha zamonaviy sanoat korxonalari bunyod
etilmoqda.

Ulardan biri “Jizzax sement” mas’uliyati
cheklangan jamiyatining sement ishlab chiqarish
loyihasidir. Ushbu zavod uchun 100 million
dollar miqgdorida to‘gridan to‘g‘ri xorijiy
investitsiya jalb etiladi. Korxona to‘liq quvvat
bilan faoliyat boshlagach, yiliga 1 million tonna
sement ishlab chigaradi hamda 120 ta yangi ish
o‘rni yaratiladi.

Tumanda qurilish  materiallari ishlab
chiqarishni yanada ko‘paytirish maqsadida “Eco
cement” mas’uliyati cheklangan jamiyati tashkil
etilmogda. Bu yerda yiliga 810 ming tonna
sement ishlab chiqariladi. Ushbu loyihaning
umumiy giymati 145 million dollar bo‘lib, 121
million dollari xorijiy investitsiyadir. Korxona
ishga tushirilishi hisobiga 200 kishining bandligi
ta’minlanadi.

Ushbu yangilanishlar O‘zbekistonda
kechayotgan islohotlar samarasiga misol bo‘ladi.
Eng muhimi, Forish davlatdan dotatsiya oluvchi
tumandan o‘zini mablag® bilan ta’minlovchi
igtisodi baquvvat hududga aylandi. Tumanning
hozirgi iqtisodiy holati va kelajakdagi istigbolli
loyihalari uning yorgin kelajagidan darak beradi.

Farhod NE’MATOV,
“Yangi O‘zbekiston” muxbiri

> Boshlanishi 1-betda

Qonunchilikka muvofiq, Markaziy saylov
komissiyasi 2024-yil 31-iyuldagi majlisida
mamlakatimizda faoliyat yuritayotgan
Tadbirkorlar va ishbilarmonlar harakati —

Ozbekiston  Liberal-demokratik  partiyasi,
O‘zbekiston ~ “Adolat”  sotsial-demokratik
partiyasi, O‘zbekiston ~Xalq demokratik
partiyasi, O‘zbekiston “Milliy  tiklanish”

demokratik partiyasi va O‘zbekiston Ekologik
partiyasining vakolatli vakilini ro‘yxatga olish
to‘g‘risida qaror qabul qildi. Shu bilan birga,
vakolatli vakillarga siyosiy partiyalarning
saylovda ishtirokini  qo‘llab-quvvatlovchi
saylovchilarimzosini to‘plash uchun belgilangan
namunadagi imzo varaqalari topshirildi.

Yangi O‘zbekiston sharoitida vakillik
organlariga bo‘lib o‘tadigan saylovlarning
ajralmas gismi bo‘lgan imzo to‘plash jarayoni
partiyalarga  saylovchilar  bilan  bevosita
muloqot qilish imkoniyatini beradi. Bu esa,
0‘z navbatida, xalq bilan yanada yaqin aloga
o‘rnatish hamda aholining ehtiyoj va fikrlarini
teranroq tushunishga yo‘l ochadi.

MW O°ZBEKISTON

yuz.  Zrews

Yangi O‘zbekiston sharoitida vakillik organlariga bo‘lib o‘tadigan saylovlarning ajralmas

imkoniyatini beradi.

Imzo to‘plash nafagat texnik protsedura,
balki muhim ijtimoiy-siyosiy jarayondir.
Chunonchi, imzo to‘plash orqali xalgimizning
ijtimoiy-siyosiy xabardorlik darajasi oshadi.
Mazkur jarayonda faol ishtirok etish fugarolarga
0‘z tanlovining ahamiyatini tushunish, jamiyat
va davlat ishlarini boshgarishda bevosita
qatnashish imkonini beradi. Bu demokratik
jarayonlarni kuchaytiradi va fugarolarni siyosiy
hayotga ko‘proq jalb giladi.

BUNDAY TALAB NIMA
MAQSADDA QO‘YILADI?

Saylov jarayoni sharoitida imzo to‘plashga
siyosiy ~ partiya  faoliyatini  jamoatchilik
tomonidan ma’qullash va qo‘llab-quvvatlash
usuli sifatida qaraladi. Boshqgacha aytganda,
imzo to‘plash jarayoni siyosiy partiyaning aholi
orasida qo‘llab-quvvatlanayotgani indikatoridir,
desak  yanglishmagan  bo‘lamiz.  Ya’ni
saylovlarda partiyani  qo‘llab-quvvatlashga
tayyor tarafdorlarning haqiqiy bazasiga —
siyosiy kuchga ega ekanini ko‘rsatadigan o‘ziga
xos sinov bo‘lib xizmat giladi.

Siyosiy ~ partiyalar ~ tomonidan  imzo
to‘plash, haqigatan, mas’uliyat, ishonch hamda
tarafdorlar va maslakdoshlarga ega bo‘lish
hissini shakllantirish deganidir. Shuningdek,
imzo to‘plash jarayoni saylov kampaniyasining
turli bosqichida partiyani qo‘llab-quvvatlashi
mumkin bo‘lgan faol tarafdorlar va ko‘ngillilarni
saralashga ~ yordam  beradi. Natijada
partiyadoshlar o‘rtasida birdamlik kuchayadi.
O‘zaro bir-birini qo‘llab-quvvatlagan holda
yagona maqsad sari harakat qgilinadi. Bir so‘z
bilan aytganda, jamoaviylik ruhi shakllanadi.

Bu talablar partiyalarning saylovga tay-
yorgarligini va saylovchilar bilan aloqasini
kuchaytiradi. ~ Shuningdek,  partiyalarning
jamiyatdagi nufuzini va saylovchilar qo‘llab-
quvvatlashini ko‘rsatib beradi.

Yana bir e’tiborli jihat shuki, imzo to‘plash
jarayoni siyosiy jihatdan yetarli tajribaga
ega bo‘lmagan partiyalarning katta raqobat
maydoniga kirishi uchun o‘ziga xos “filtr”
vazifasini bajaradi.

IMZO TO‘PLASH
JARAYONINING HUQUQIY
ASOSLARI NIMALARDAN

IBORAT?

Mamlakatimizda qonun ustuvorligi
ta’minlangan. Jumladan, saylov tizimi ham
to‘liq milliy gonunchilik va xalgaro standartlarga
asoslangan tartibda tashkil etiladi.

Shunga muvofiq, imzo to‘plash jarayoni ham
huquqiy asosga ega. Imzolarni to‘plash tartibi va
imzo varaqalari to‘g‘ri to‘ldirilganini Markaziy
saylov komissiyasi tomonidan tekshirish tartibi
Saylov kodeksining 38-39 va 68-moddalarida
mustahkamlangan.

g Saylov — 2024

Shuningdek,  O‘zbekiston ~ Respublikasi
Markaziy saylov komissiyasining 2019-yil
11-sentabrdagi tegishli qarori bilan “O‘zbekiston
Respublikasi Oliy Majlisi Qonunchilik palatasi
saylovida ishtirok etish uchun siyosiy partiyalar
tomonidan imzolarni to‘plash va imzo varagalari
to‘gri  to‘ldirilganligini  tekshirish tartibi
to‘g ‘risida nizom” tasdiglangan. Mazkur hujjatda
imzolarni to‘plash hamda imzo varaqalari to‘g‘ri
to‘ldirilganini tekshirish tartibi belgilangan.

SIYOSIY PARTIYALAR

TOMONIDAN IMZO

TO‘PLASH QANDAY
AMALGA OSHIRILADI?

Saylovchilar bitta yoki bir nechta siyosiy
partiyani yoxud O‘zbekiston Respublikasi
Prezidentligiga  ko‘rsatilgan ~ nomzodlarni
qo‘llab-quvvatlab imzo qo‘yishga hagli.

Siyosiy partiyalar tomonidan imzo to‘plash
belgilangan tartib-taomillarga asosan amalga
oshiriladi. Unga ko‘ra, bu jarayon bir nechta

talablarni qo‘yadi:
—  bitta ma’muriy-hududiy  tuzilma
(Qoraqgalpog‘iston ~ Respublikasi,  viloyat,

Toshkent shahri)da siyosiy partiya qirq ming
saylovchining ko‘pi bilan sakkiz foizi imzosini
to‘plashi mumkin;

— saylovchilar bitta yoki bir nechta
siyosiy partiyani qo‘llab-quvvatlab imzo
qo‘yishga haqli. Imzo varaqasida saylovchi
o‘z familiyasini, ismini, otasining ismini,
tug‘ilgan yilini, yashash manzilini, pasport
ma’lumotlari, shuningdek, imzo qo‘yilgan
sanani ko‘rsatadi;

— imzo varaqasiga ma’lumotlar qo‘lda
yozib kiritiladi. Imzo varaqasiga o‘z imzosini
qo‘yadigan saylovchi to‘g‘risidagi ma’lumotlar
saylovchining iltimosiga ko ‘raimzo to‘playotgan
shaxs tomonidan kiritilishi mumkin. Biroq
imzoni aynan saylovchining o‘zi qo‘yadi;

— saylovchilarning imzolarini to‘plash
ish, xizmat, o‘gish, yashash joyida, saylov-
oldi tadbirlarda, shuningdek, tashvigot yuritish

va imzo to‘plash qonun bilan tagiqlanmagan
boshqa joylarda amalga oshiriladi;

— imzo to‘playotgan shaxs tomonidan
saylovchilarni majburlash va o‘ziga og‘dirib
olishning har qanday shakli qonunda belgilangan
javobgarlikka sabab bo‘ladi.

IMZO VARAQALARI
TO‘G‘RI TO‘LDIRILGANI
QANDAY TEKSHIRILADI?

Saylov bilan bog‘liq barcha jarayonlar
yangi tahrirdagi Konstitutsiya va Saylov
kodeksiga muvofiq qat’iy belgilangan normalar
asosida tashkil etiladi. Shunga asosan, siyosiy
partiyalar tomonidan taqdim etilgan imzo

To‘plangan imzolar soni
jamoatchilik ishonchi va qo‘llab-
quvvatlashining ko‘rsatkichi
sifatida ko‘rib chiqilishi
shubhasiz. Bu partiyalarning
so‘nggi besh yillik faoliyatini,
oldingi saylovlarda bergan
va’dalari bajarilishini obyektiv va
umummilliy baholashning o‘ziga
xos shakli bo‘lib, ularning jamiyat
manfaatlari va ehtiyojlariga
qanchalik yagqinligini ko‘rsatadi
hamda partiyalar mavgeyini
mustahkamlashga qaratilgan
siyosiy strategiyaning muhim
qismidir.

qismi bo‘lgan imzo to‘plash jarayoni partiyalarga saylovchilar bilan bevosita muloqot qilish

IMZO TOPLASH JARAYONI

SAYLOVCHILAR QO‘LLAB-QUVVATLOVI IFODASI
2 7:'"

varaqalari  belgilangan tartibda nazoratdan
o‘tkaziladi. Bu jarayon ham muhim mezonlar
asosida o‘rganiladi. Ya’ni Markaziy saylov
komissiyasiga tekshirish uchun qirq to‘rt
mingtadan ko‘p bo‘lmagan (zarur girq ming va
ko‘pi bilan 10 foiz qo‘shimcha) imzo tagdim
etiladi.

Siyosiy partiyalar taqdim etgan imzo
varagalari to‘g‘ri to‘ldirilgani Markaziy saylov
komissiyasi tomonidan besh kun muddatda
tekshiriladi.

Siyosiy partiyalarning vakolatli vakillari
imzo varaqgalari to‘g‘ri  to‘ldirilganining
Markaziy saylov  komissiyasi tomonidan
tekshirilishi jarayonida ishtirok etadi.

Markaziy saylov komissiyasi imzo varaqalari
to‘g ri to‘ldirilganini tekshiruvchi ekspert guruhi
tuzishi mumkin.

Imzo varaqalari tanlab olish yo‘li bilan
ajratib olinadi. Bunda saylovchilar imzosi
zarur sonining kamida 15 foizi (6 mingtasi) va
imzo varagalariga imzo qo‘ygan saylovchilar
to‘g risidagi tegishli ma’lumotlar tekshirilishi
lozim.

Tekshirish uchun saylovchilarning har
bir  siyosiy  partiyani  qo‘llab-quvvatlab
go‘ygan imzosi bir xil migdorda, har bir
ma’muriy-hududiy tuzilma (Qoraqalpog‘iston
Respublikasi, viloyat, Toshkent shahri)dan teng
nisbatda tanlab olinadi.

Quyidagi imzolar hagiqiy emas deb topiladi:

— saylov kampaniyasi boshlangani e’lon
gilingunga gadar to‘plangan imzo;

— imzo varagasiga saylovchi to‘g‘risidagi
ma’lumotlar to‘lig kiritilmasdan, shu jumladan,
sanasi ko‘rsatilmasdan qo‘yilgan imzo;

— saylash huquqgiga ega bo‘Imagan shaxslar
tomonidan go‘yilgan imzo;

— boshga shaxs nomidan qo‘yilgan imzo;

— Markaziy saylov komissiyasi tomonidan
berilgan imzo varaqgalaridan boshqa imzo
varagalariga qo‘yilgan imzo;

— saylovchining imzosi hamda u haqda
ma’lumotlar galam va boshga yozuv quroli
hisoblanmaydigan vositalar bilan kiritilgan
imzo;

— imzo varaqasida ko‘rsatilishi lozim
bo‘lgan ma’lumotlarga tuzatishlar Kkiritilgan
holda qo‘yilgan imzo.

Mazkur amaliyot partiyalarning saylovdagi
yugori  marralarni  egallashga  qaratilgan
shijoatini va siyosiy kurashga tayyorgarligini
sinovdan o‘tkazish maqsadida joriy etilgan.

Shuningdek, bu jarayon siyosiy partiyalar va
dasturlari to‘g‘risida saylovchilar xabardorligi
oshishiga ~ yordam  beradi. = To‘plangan
imzolar soni jamiyatda partiyaning obro‘sini
yanada kuchaytirishi mumkin. Umuman,
siyosiy  partiyalarning  saylov  poygasida
saylovchilar oldida o‘z siyosiy pozitsiyasini
mustahkamlashiga zamin yaratadi.

To‘plangan imzolar soni jamoatchilik
ishonchi va qo‘llab-quvvatlashining ko ‘rsatkichi
sifatida  ko‘rib  chigilishi ~ shubhasiz. Bu
partiyalarning so‘nggi besh yillik faoliyatini,
oldingi saylovlarda bergan va’dalari bajarilishini
obyektiv va umummilliy baholashning o‘ziga
xos shakli bo‘lib, ularning jamiyat manfaatlari
va ehtiyojlariga ganchalik yaqinligini ko‘rsatadi
hamda partiyalar mavqeyini mustahkamlashga
garatilgan  siyosiy  strategiyaning muhim
gismidir.

Lutfulla SUVONOY,
Yangi O‘zbekiston” muxbiri

Davlatimiz rahbarining joriy yil 12-iyuldagi
“Gidroenergetika sohasini isloh qilish chora-
tadbirlarini  jadallashtirish ~ to‘g‘risida”gi
qarorida  ushbu  yo‘nalishdagi ishlarni
yanada jadallashtirishga qaratilgan vazifalar
belgilandi. Jumladan, 2028-yil yakuniga qadar
gidroelektrostansiyalar umumiy quvvatini 5508
megavattga yetkazish, shu jumladan, umumiy

g Gidroenergeti

1

L” QUVVAT

e e — e

UZBEKGIDROENERGO

F
=

ENERGETIKA XAVFSIZLIGI, SUV VA QISHLOQ XO‘JALIGI

BARQARORLIGINI TA’MINLASHDA ALOHIDA O‘RIN TUTADI

Mamlakatimizda aholi va iqtisodiyot tarmoqlarini energiya resurslari
bilan barqaror ta’minlash, elektr energiyasini ishlab chigarishda tabiiy
gaz sarfini kamaytirish, gidroenergetika imkoniyatidan foydalanishni
kengaytirishga alohida e’tibor qaratilmoqda. Bu yurtdoshlarimiz
uchun munosib turmush sharoiti yaratish, qayta ishlash sanoatini jadal
rivojlantirish, iglim o‘zgarishlarining salbiy ta’sirini kamaytirish kabi

magsadlarga xizmat giladi.

quvvati 1600 megavatt bo‘lgan gidroto‘plash
elektr stansiyalarini qurish nazarda tutilgan.

— Ayni paytgacha gidroelektrostansiyalar
umumiy quvvati 2228 megavatt edi, — deydi
“O‘zbekgidroenergo” AJ yetakchi mutaxassisi
Ayubxon Musulmonqulov. — Endi bu quvvat
salkam ikki yarim barobar oshiriladi. Joriy yilda
O‘zbekiston Respublikasi kafolati ostida xorijiy
kreditlarni jalb qilgan holda umumiy quvvati
449 megavattli 9 ta gidroelektrostansiya qurilishi
va modernizatsiyasiga doir loyiha hujjatlari

tayyorlangan. Xitoy bilan ushbu loyihalarni
amalga oshirish bo‘yicha muzokaralar olib
borilmogda. Loyihalarning beshtasi mavjud
gidroelektrostansiyalarni modernizatsiya
qgilish, qolganlari yangi qurilishini nazarda

tutadi. Modernizatsiya gilinayotgan
gidroelektrostansiyalarning ~ aksariyati ~ eski,
ba’zilari 50-60 yil oldin foydalanishga

topshirilgan. Shuning uchun ham stansiyalar
texnologik jihatdan yarogsiz holga kelib qolgan,
boshqacha aytganda, jiddiy ta’mirga muhtoj.

Davlatimiz rahbarining joriy yil 12-iyuldagi
“Gidroenergetika sohasini isloh qilish chora-
tadbirlarini jadallashtirish to‘g‘risida”gi

qarorida ushbu yo‘nalishdagi ishlarni

yanada jadallashtirishga garatilgan vazifalar
belgilandi. Jumladan, 2028-yil yakuniga qadar
gidroelektrostansiyalar umumiy quvvatini

5508 megavattga yetkazish, shu jumladan, umumiy
quvvati 1600 megavatt bo‘lgan gidroto‘plash elektr
stansiyalarini qurish nazarda tutilgan.

Qaror bilan 2024-2028-yillarda  gidro-
energetika sohasini  yanada  rivojlantirish
yuzasidan chora-tadbirlar dasturi tasdiglandi.
Unda “O‘zbekgidroenergo” AJ tomonidan
umumiy quvvati 1018 megavatt bo‘lgan
gidroelektrostansiyalar qurish bo‘yicha
investitsiya loyihalari ro‘yxati, 2024-yilda
O‘zbekiston Respublikasi kafolati ostida xorijiy
kreditlarni jalb qilgan holda umumiy quvvati
449 megavattli gidroelektrostansiyalarni qurish
loyihalarini amalga oshirish bo‘yicha “yo‘l

xaritasi” hamda gidroenergetika sohasida
xususiy investorlar ishtirokidagi umumiy
quvvati 2275 megavattli investitsiya loyihalari
nazarda tutilgan.

— Hujjatga muvofig, xususiy investorlar
ishtirokida gidroto‘plash elektr stansiyalari
ham quriladi, — deydi “O‘zbekgidroenergo”
AJ mutaxassisi Mirkomil Rasulov. — Ularning
umumiy quvvati 1600 megavatt bo‘lib, kunning
tigiz vaqti, ya’ni iste’mol hajmi oshgan
paytlarda elektr energiyasi yetkazib berishga
mo‘ljallangan. Muhim jihati, bu inshootlar
tarmoqdagi mavjud ortiqcha elektr energiyasini
saglab qo‘yish vazifasini bajaradi.

Gidroelektrostansiyalarni qurish va ulardan
foydalanish uchun zarur uskuna hamda ehtiyot
gismlarni ishlab chiqarish mahalliylashtiriladi.
Shuningdek, sanoat kooperatsiyasi orqali
bosqichma-bosqich ishlab chigarish yo‘lga
qo‘yiladi.

Loyihalarning harbirida o‘ziga xoslik mavjud.
Masalan, Quyi Chotqol gidroelektrostansiyasi
qurilishida respublikada birinchi marta maxsus
beton qorishmalaridan foydalaniladi. Shu bilan
birga, mamlakatimizdagi ilk beton tipidagi
mustahkam to‘g‘on barpo etiladi.

Dasturda belgilangan chora-tadbirlarning oz
vaqtida va to‘liq amalga oshirilishi tarmogning
ilmiy va ishlab chiqgarish imkoniyatini oshirish,
minglab xonadonlar va yangi korxonalarni “yashil”
energiya bilan ta’minlashga xizmat giladi.



Mamlakatimiz temir yo‘l tizimini modernizatsiya qilish, sohaga
xorijiy investitsiyalarni yo‘naltirgan holda yirik va istigbolli loyihalar
amalga oshirilayotgani bunda katta ahamiyat kasb etyapti.

Jorly yilning 6-iyun kuni esa Pekin
shahrida “Xitoy — Qirg‘iziston —
O‘zbekiston temir yo‘li qurilishi
bo‘yicha  strategik  loyihani
amalga oshirish to‘g‘risida”gi
bitimni imzolash marosimi
bo‘lib  o‘tdi. Marosim
ishtirokchilariga uch mamlakat
rahbarlari oz murojaatlarini
yo‘lladi.

Davlatimiz rahbari ushbu muhim
infratuzilma loyihasini amalga oshirish
boshlanayotgani mintagamizda iqtisodiy va
transport jihatidan bog‘liglikni kuchaytirishga
garatilgan tarixiy vogea ekanini alohida
ta’kidladi.

— Mazkur temir yo‘l Xitoyni mintagamiz
bilan bog‘lovchi eng qisqa  quruqlik
yo‘liga aylanadi. Kelgusida ushbu yo‘l
mamlakatlarimizga  istigbolli  transafg‘on
yo‘lagi orqali Janubiy Osiyo va Yagin Sharq
davlatlarining  keng bozorlariga  chigish
imkonini beradi, — dedi Prezidentimiz o‘z
murojaatida.

Tahlillarga ko‘ra, ushbu yo‘lda yillik yuk

tashish hajmi 15 million tonnagacha yetadi.

"”-.ﬁ.ﬁ;"ﬂ?‘ ¥ dn s N

olib borilmoqda.

Tovarlarni yakuniy iste’molchilarga yetkazish
muddati esa 7 kunga gisgaradi. Bundan tashqari,
zamonaviy tranzit va logistika infratuzilmasi,
omborxonalar, terminallar, o‘n minglab ish
o‘rinlari yaratiladi. O‘zaro tovar ayirboshlash
hajmi va sanoat kooperatsiyasi ko‘lami,
investitsion jozibadorlik o‘sib, mamlakatlar
farovonligi ortadi.

Bitimga muvofig, Xitoy — Qirg‘iziston —
O‘zbekiston temir yo‘li Qoshg‘ar — Torugart
— Makmal — Jalolobod — Andijon yo‘nalishi
bo‘ylab o*tadi. Mazkur megaloyihaning umumiy
uzunligi 486 kilometrni tashkil etadi. Shuning
qgariyb 312 kilometri Qirg‘iziston, 174 kilometri
Xitoy hududiga to‘g‘ri keladi.

Bunyodkorlik jarayoni ayni paytda ham
qizg‘in kechmoqda. Xususan, 465 kilometrli
Buxoro — Urganch — Xiva va 196 kilometrli
Miskin — Nukus temir yo°l liniyalarini

elektrlashtirish bo‘yicha ishlar jadallik bilan

Hozirgi kunda O‘zbekiston zamonaviy
transport ~ kommunikatsiyalari va  yuksak
tranzit salohiyatiga ega davlat sifatida xalgaro
temir yo‘llarning muhim halqasiga aylangani
mana shu loyiha misolida ham yaqqol
ko‘zga tashlanadi. Mamlakatimiz temir yo‘l
tizimini modernizatsiya qilish, sohaga xorijiy
investitsiyalarni yo‘naltirgan holda yirik va
istigbolli loyihalar amalga oshirilayotgani bunda
katta ahamiyat kasb etyapti.

— Prezidentimiz ta’kidlaganidek, yangi
temir yo‘l Xitoy bilan iqtisodiy hamkorlikni
kengaytirib, mamlakatlar o‘rtasidagi do‘stlik
va har tomonlama strategik  sheriklik
munosabatlarini  chuqurlashtirishga — xizmat

giladi. U Xitoyni mintaga
bilan bog‘lovchi eng gisqa
quruglik yo‘liga aylanadi, — deydi
“O‘zbekiston temir yo‘llari” aksiyadorlik
jamiyatining  Kapital ~qurilish  direksiyasi
boshlig‘i o‘rinbosari Aziz Abdiyev. — Umuman
olganda, tizimdagi islohotlar ana shunday yirik
loyihalarni ro‘yobga chigarishga mustahkam
poydevor yaratmoqda. Jumladan, mustagqillik
yillarida temiryo‘Ichilarimiz tomonidan 2297
kilometrdan ortiq temir yo‘l qurilgan bo‘lsa,
4961,3 kilometr temir yo‘l rekonstruksiya
qilindi, 2088 kilometri esa elektrlashtirildi.
Navoiy — Uchqudug — Sulton Uvaystog'

IQTISODIYOTNING
PO‘LAT YO‘LAGI

MAMLAKATIMIZ VA MINTAQA RIVOJ IGA
KATTA HISSA QO‘SHADI

— Nukus, Tosh-
guzar — Boy-
sun — Qumqo‘rg‘on,
Hayraton — Mozori Sharif,

Angren — Pop elektrlashtirilgan
temir yo‘li, Qamchiq temir yo‘l

tunneli qurildi, Buxoro — Miskin, Marogand
— Qarshi, Qarshi — Termiz kabi temir yo‘l
uchastkalari elektrlashtirildi.

Prezidentimizning 2023-yil 10-oktabrdagi
“O‘zbekiston ~ Respublikasi ~ temir  yo‘l
transporti sohasini tubdan isloh gilish chora-
tadbirlari to‘g‘risida”gi qarorida esa yana bir
qgator vazifalar belgilab berildi. Pirovardida

i

Qoraqalpog‘istonni Xorazm bilan bog‘laydigan
85 kilometrli Shovot — Qorao‘zak yangi temir
yo‘l liniyasi hamda Amudaryo ustidan o‘tuvchi
423 metrli temir yo‘l va avtomobil yo‘li ko‘prigi
foydalanishga topshirilgani ham katta ishlardan
biri bo‘ldi. Hozir ushbu ko‘prik orgali bir kunda
o‘rtacha 12 mingta avtomobil hamda 24 juft
poyezd qatnovi amalga oshirilmoqda.
Mazkur yo‘nalish masofasi 156 kilometr
gisgarib, poyezdlar harakati 2 soatu 30
dagiqani tashkil etdi.
Bunyodkorlik jarayoni ayni paytda ham
gizg‘in kechmogda. Xususan, 465 kilometrli
Buxoro — Urganch — Xiva va 196 kilometrli

Miskin — Nukus temir yo‘l liniyalarini
elektrlashtirish bo‘yicha ishlar jadallik bilan olib
borilmogqda.

Toshkent viloyati Bo‘stonliq tumani tog‘li
hududlariga qulay transport tizimini yaratish
magsadida 68,6 kilometrga teng “Toshkent
— Chirchig — Hojikent stansiyalari bo‘ylab
tezyurar elektropoyezdlar harakatini tashkil
etish” loyihasi ro‘yobga chigarilmoqda.

Shuningdek, joriy yilda “O‘zbekiston
temir yo‘llari” aksiyadorlik jamiyati Janubiy
Koreyaning “Hyundai-Rotem” kompaniyasi
bilan yuqori tezlikda harakatlanuvchi 6
ta elektropoyezd xarid qilish bo‘yicha

“O‘zbekiston temir yo‘llari” AJ tarkibida yangi
tuzilmalar tashkil etildi. 29 ta nosohaviy obyekt
tizim tasarrufidan chigarilib, tegishli vazirlik va
davlat idoralariga biriktirildi. 7 ta stansiyada
10 ta qo‘shimcha yo‘l qurilishi hisobiga ularning
o‘tkazuvchanlik quvvati 30 foiz oshdi. Ichki
yo‘nalishlarda yuk yetkazib berish vaqti 59
foiz gisqartirildi. Qozog‘iston — O‘zbekiston
chegarasidagi Ogko‘prik temir yo‘l o‘tkazish
punktida qo‘shimcha 2 ta yo‘l qurildi. Natijada
ushbu stansiyada poyezdlarni gabul gilish
quvvati 28 juftdan 40 juftga yetkazildi.

Joriy yilda mamlakatimiz iqtisodiyotida
muhim o‘rin tutgan bunyodkorlik, ya’ni

Toshkent viloyati Bo‘stonliq tumani tog‘li
hududlariga qulay transport tizimini

yaratish maqsadida 68,6 kilometrga teng
“Toshkent — Chirchiq — Hojikent stansiyalari
bo‘ylab tezyurar elektropoyezdlar harakatini
tashkil etish” loyihasi ro‘yobga chigarilmoqda.

memorandum  imzolagan.  Hozir  hujjat
amaliy jarayonga kirgan. Mazkur zamonaviy
elektropoyezdlar Toshkent — Buxoro — Xiva
yo‘nalishi bo‘ylab qatnaydi.

Mintagamizning iqtisodiy va transport
aloqalarini mustahkamlashda muhim bo‘lgan
Xitoy — Qirg‘iziston — O‘zbekiston temir
yo‘li qurilishi va boshga loyihalar yangi davr
imkoniyatlarini yuzaga chigarishga xizmat
qilishi bilan ahamiyatlidir.

Dilshod ULUG‘MURODOY,
“Yangi O‘zbekiston” muxbiri

> Boshlanishi 1-betda

— Xabarlarni o‘qigach, odamlarda e’tiroz va
savollarko‘payganirost, —deydi Toshkent shahri
Veterinariya va chorvachilikni rivojlantirish
boshgarmasi mutaxassisi O‘tkir Otaboyev. —
Vaziyatga oydinlik kiritish magsadida darhol
choralar ko‘rilib, Veterinariya va chorvachilikni
rivojlantirish qo‘mitasi mutaxassislari tomonidan
Toshkent shahridagi ixtisoslashtirilgan so‘yish
korxonalari ~ (zamonaviy  kushxonalar)dagi
chorva mollari go‘shtining narxi o‘rganildi.
Jarayonda ijtimoiy tarmoglardagi xabarlar
mutlaqo asossiz ekani aniglanib, go‘sht narxlari
avvalgi holatida saqlanib turgani ma’lum bo‘ldi.
Ya'ni ayni kunlarda poytaxt kushxonalarida 1
kilo qoramol go‘shti sifatiga garab o‘rtacha 65
ming so‘mdan 78 ming so‘mgacha, 1 kilo qo‘y
go‘shti o‘rtacha 72 ming so‘mdan 85 ming
so‘mgacha sotilmoqda.

Xabarlarning targalishi sababiga kelsak, bu
bir gancha omillarga bog‘liq bo‘lishi mumkin.
Shulardan biri ayrim tadbirkorlar tomonidan
narxning o‘zboshimchalik bilan sun’iy tarzda
oshirilgani. Masalan, qo‘zichoq go‘shti narxlari
oshgani hagida aytilyapti. Aslida, hozir qo‘ylar
go‘zilaydigan payt emas, bu erta bahorda bo‘ladi.
Balki bir-ikkita kech tug‘ilgan qo‘zini tadbirkorlar
gimmatga sotayotgandir. Hozir bozor igtisodiyoti
sharoiti va tadbirkor mahsulot narxini erkin belgilash
huqugiga ega, ammo mavjud talab va me’yorlarni
inobatga olgan holda, albatta. Birogq bozorlarni
o‘rganganimizda narxning keskin ko‘tarilishini
kuzatmadik, go‘sht avvalgi giymatda sotilyapti.
Ishbilarmonlar ham barqaror narxni saglagan. Gap
shundaki, hozir bozorda raqobat katta, tadbirkor
boshgalarga nisbatan mahsulot narxini o‘ta oshirib
yuborsa, xaridorlarni yo‘qotishi mumkin. Shuning
uchun odatda bir mahsulot narxlari bir-biridan
keskin farq qilmaydi. Qolaversa, bozorlardagi
go‘sht narxi kushxonalarga ham bevosita bog‘lig.
Kushxonalarda esa go‘sht narxi oxirgi bir oyda nari
borsa 3-5 ming so‘mga ko‘tarilgan, undan ko‘p
emas.

Chet eldan go‘sht kirishi kamaygan degan
gaplarga kelsak, bu ham hech ganday asosga

ega emas. To‘g‘ti, bizga xorij, xususan, Belarus,
Qozog‘iston, Hindiston, Qirg‘izistondan go‘sht
import qilinadi va bu jarayon odatdagi tarzda
davom etyapti, to‘xtagani ham, kamaygani
ham yo‘q. Import kamaygan taqdirda ham bu
yurtimiz aholisini go‘sht bilan ta’minlashga
sezilarli ta’sir ko‘rsatmaydi. Chunki biz iste’mol
giladigan go‘shtning 96 foizi o‘zimizning fermer
xo‘jaliklarimiz  tomonidan yetishtiriladi va
shuning 0‘zi xalgimizning go‘sht mahsulotlariga
ehtiyojini to‘liq ta’minlaydi. Xorijdan olib
kelinadigan bor-yo‘g‘i 4 foiz mahsulotdan esa,
asosan, qayta ishlash sexlarida foydalaniladi.
Chetdan go‘sht olib kiradigan tadbirkorlar
faoliyatini to‘xtatgani yo‘g, jarayon uzviy
davom etyapti.

NARXNI KIM BELGILAYDI?

Xalgimiz azaldan chorvachilikning hadisini
olgan, har holda bu mehnat mashguloti
bizga begona emas. Go‘sht iste’molida qgat’iy
cheklovlar qo‘ymasligimiz, ushbu mahsulotni
parranda go‘shtlariga nisbatan sevib tanovul
gilishimiz boisi ham shunda bo‘lsa kerak.

Qolaversa, keyingi yillarda mamlakatimizda
boshga sohalar qatori chorvachilik tarmog‘ini
rivojlantirish, ~aholining  go‘sht va sut
mahsulotlariga  bo‘lgan  talabini  doimiy
ta’minlash, bozorlarda narxni bargaror saqlash
choralari kuchaytirilgan. Katta-katta loyihalar
amalga oshirilyapti, shu yo‘nalishda tadbirkorlar
soni ortmoqda.

Ma’lumotlarga ko‘ra, keyingi uch yilda
sohada 5,5 mingdan ortig loyiha ishga
tushirilyapti, chorvachilik subyektlari soni 19
mingdan ziyodga yetkazildi. Bu 2019-yildagiga
nisbatan 2 barobar yuqori ko‘rsatkich. Joriy yil
boshida e’lon gilingan ma’lumotlarga ko‘ra,
yurtimizda go‘sht ishlab chiqarish (tirik vaznda)
2,8 million tonna, sut 12 million tonnani tashkil
etdi.

Raqamlardagi o‘sishlar kishini quvontiradi,
albatta. Ammo bularning bozor narxlariga
ta’siri, aholi hamyoniga mosligi odamlarga
ko‘proq qizig. Yuqorida ta’kidlanganidek,
savdo rastalari va do‘konlardagi go‘sht narxini
bevosita kushxonalardagi narx-navo belgilab
beradi. Shu bois, ijodiy jamoamiz bilan
birgalikda poytaxtimizning Uchtepa tumanidagi

“Abdurahim — Hojiakbar” xususiy korxonasida
bo‘lib, ayni paytdagi narxlar bilan gizigdik.

—  Kushxonalar  o‘rtadagi  xizmat
ko‘rsatuvchi tashkilot bo‘lib, narxlarni odatda
bozor talabi, aholi ehtiyoji, chorva mollari
sifatiga garab belgilaymiz, — deydi korxona
ish yurituvchisi Sardor Soatov. — Chorva
mollari, asosan, viloyatlardan olib kelinadi, shu
bilan birga, poytaxt hududidagi tadbirkorlarga
ham xizmat ko‘rsatyapmiz. Kuniga talabga
garab 20 tadan 35 tagacha chorva so‘yiladi.
Issiq bo‘Igani uchun hozir talab kamroq, salgin
mavsumda ancha oshadi. Narxlarga kelsak,
oxirgi o‘n kunlikda oshish kuzatilmadi, bir xilda
saglanib turibdi. Buqa go‘shtining kilosi 76-78
ming, g‘unajin 68-72 ming, sigir 60-65 ming,
jaydari, qorako‘l qo‘chqor 83-85 ming, sovliq
qo‘y 65-70 minggacha so‘yilyapti. Bozorga olib

— Xabarlarni o‘qigach,
odamlarda e’tiroz va savollar
ko‘paygani rost, — deydi
Toshkent shahri Veterinariya
va chorvachilikni rivejlantirish
boshgarmasi mutaxassisi
O‘tkir Otaboyev. — Vaziyatga
oydinlik kiritish magsadida
darhol choralar ko‘rilib,
Veterinariya va chorvachilikni

rivojlantirish qo‘mitasi mutaxassislari tomonidan Toshkent shahridagi
ixtisoslashtirilgan so‘yish korxonalari (zamonaviy kushxonalar)

dagi chorva mollari go‘shtining narxi o‘rganildi. Jarayonda ijtimoiy
tarmoglardagi xabarlar mutlaqo asossiz ekani aniglanib, go‘sht
narxlari avvalgi holatida saqlanib turgani ma’lum bo‘ldi. Ya’ni ayni
kunlarda poytaxt kushxonalarida 1 kilo qoramol go‘shti sifatiga qarab
o‘rtacha 65 ming so‘mdan 78 ming so‘mgacha, 1 kilo qo‘y go‘shti
o‘rtacha 72 ming so‘mdan 85 ming so‘mgacha sotilmoqda.

+ GO°SHT NARXI OSHGANI
CIC|IC|C|gI xabarlar ASOSLIMI?

Kun mavzusi

chlqllgamdan keyin esa narxni tadbirkorning
o°zi belgilaydi. Odatda go‘sht narxi ko‘tarilishi
yem-xashak qimmatlashishi, chorva mollarining
viloyatdan yetib kelish xarajatlariga bog‘liq.
Nazarimda, hozircha narxlarni oshirishga hech
ganday asos yo‘q.

Mutaxassislar ~ hamda  kushxona
xodimlarining “Go‘sht narxi oshmadi”, degan
gapini eshitib ham bunga qanoat gilmasdan
dehqon bozoriga yo‘l oldik. Xolis odam sifatida
ayta olamanki, sotuvchilar ham, xaridorlar ham
narx oshmaganini ta’kidladi. Hatto ayrimlar bu
haqda umuman eshitmaganini aytib, hayron
qoldi.

— Yagin kunlarda go‘sht narxi oshganini
bilmayman, bu haqda biror gap ham yo‘q, —
dedi sotuvchilardan biri. — Qo‘y go‘shtining
boshlanish narxi avvalgidek 78 ming so‘mdan.

Mahsulot yetarlicha, fermerlar ~muntazam
yetkazib beryapti. Menimcha, bu borada
yetishmovchilik  bo‘lmasa  kerak, chunki
chorvador fermerlarimiz yetarlicha mahsulot
yetishtiryapti. Narxga kelsak, buni ko‘prog
gassob belgilaydi, bozorda shunga qarab
sotiladi. Kushxonalarda narx ko‘tarilsa, bizda
ham oshadi. Lekin narxlar oshmagani yaxshi.
Chunki mahsulot qancha arzon bo‘lsa, xaridor
shuncha ko‘p bo‘ladi, 20 kilo o‘rniga 40 kilo
sotamiz.

“Mol go‘shtini odatdagidek 70 ming so‘mdan
olyapman. Narxlar yomon emas, mahsulot sifati
ham qoniqtiryapti. Narxlar oshganini, to‘g‘isi,
sezmadim. Har holda, doimiy mahsulot xarid
giladigan do‘konimda narx avvalgidek”, dedi
xaridorlaridan biri. Boshqalar ham narx oshgani
hagida eshitmaganini aytdi. Bir ayol esa 0‘zi ham
bozorda savdo gilar ekan: “Go‘sht do‘koni oldida
savdo gilaman. Narx oshdi degan gap yo‘q. Go‘shtni
doim 85 ming so‘mdan olaman. Lahm go‘sht
100 ming so‘mdan. Ancha vaqtdan beri shu narx
saglanib turibdi. Bundan buyog‘iga ham oshmasin”.

Biz ham narx oshmasligi tarafdorimiz.
Bozor igtisodiyotining  muhim talabi narx
bargarorligini saglash hisoblanadi. Bu bozorda
ragobat mubhitini ta’minlash, xususiy korxonalar
soni oshishi hisobiga bo‘ladi. Ana shu raqobat
muhiti shakllanishi ortidan so‘nggi vagtlarda
yurtimizga muzlatilgan go‘sht mahsulotlari
ham kirib kelmogda. Odamlar uning ta’mi
fargini darhol paygaydi. Chunki muzdan
eritib ishlatilgan go‘sht ta’mi baribir yangi
so‘yilganidek bo‘lmaydi-da. Mutaxassisning
izohlashicha, odatda ayrim davlatlarda
iste’'moldan ortiqcha go‘sht muzlatilib sotiladi.
Nafagat bizda, balki xorijda ham bunday go‘sht
narxi arzonroq bo‘ladi. Ammo uning ham o‘z
xaridorlari bor. Yurtimizga olib kirilayotgan
muzlatilgan go‘shtdan, asosan, gayta ishlash
sexlari foydalanadi. Restoran va oshxonalarda
ishlatishda esa aholi talabi inobatga olinadi.

Umuman, chorva mollari yetishtirish va
xalgimizga go‘sht yetkazib berishda tanqislik
yo‘gligini bilib oldik. Go‘sht narxlari oshgani
borasidagi xabarlar asosli emasligi ko‘rindi.
Ammo bu narx doim shunday saqlanadi, degani
emas. Bundan keyin ham narxlarni barqaror
ushlash choralarini qat’iy davom ettirish
magsadga muvofiq.

Buning uchun sohada yangidan yangi
loyihalar ishga tushirilishda davom etadi. Joriy
yil oxirigacha 694 ta loyiha amalga oshirilib,
qoramollar soni 14,4 million boshga, qo‘y-
echkilar 24,8 million boshga, parrandalar 119
million boshga yetkazilishi, 3 million tonnaga
yaqin go‘sht ishlab chiqarish ko‘zda tutilgan.

Iroda TOSHMATOVA,
“Yangi O‘zbekiston” muxbiri



Shahribonu IMOMOVA,
jurnalist

Madaniyat vazirligi tashabbusi bilan
bir guruh madaniyat xodimlari
Xitoyga boradigan bo‘ldik. Qadimiy
qo‘lyozma manbalar azaldan Markaziy
Osiyo va Xitoy o‘rtasida muntazam
aloqalar bo‘lganini tasdiglaydi. Bugun
O“zbekiston va Xitoy o‘rtasidagi
diplomatik alogalar yangi bosgichga
ko‘tarilgan. Mamlakatimizdagi ochiq,
do‘stona tashgqi siyosat sabab savdo-
iqtisodiy aloqalar bilan birga madaniy
hamkorlik ham keng quloch yoymoqda.

Bu oz o‘ida xalqlarni  bir-biriga
yaqinlashtirish, natijada igtisod drayveri bo‘lgan
turizmni rivojlantirishga hissa go‘shmoqda.
Xitoyga safarimizdan ko‘zlangan maqsad ham
tajriba almashish edi. Ayni paytda ularning
madaniyat, turizm sohasidagi yutuqlarini
o‘rganish. Qolaversa, yurtimiz, boy madaniy
merosimiz haqida turli davlatlardan keladigan
tadbir ishtirokchilariga ma’lumot berish.

Xullas, belgilangan vaqtda hamsafarlarimiz
bilan Toshkent xalqaro aeroportida ko‘rishib,
Chin mamlakatining bahaybat havo layneriga
joylashdik. Tlk taassurot: samolyotda har
kimning ta’biga ko‘ra gqahva, choy, suv kabi
ichimliklar tarqatildi. Xitoy taomi berilganida,
ko‘z o‘ngimdan birma-bir osh, norin, manti,
halim, sho‘rva, lag‘mon o‘ta boshladi.
O‘zbegimning taomlari nagadar boy, to‘yimli,
xushxo‘r.

Samolyot qo‘ndi. Dasin xalgaro aeroportida
yo‘lovchilar u yoqdan bu yoqqga harakatlanadi.
Uch qavatdan iborat ushbu inshootda minglab
xodimlar ishlasa kerak. Oliy darajadagi xizmat
ko‘rsatishni aytmaysizmi? Tozalik, saranjom-
sarishtalikka gap yo‘q! Fugarolar nazoratdan
o‘tkazilishi uchun juda ko‘p yo‘lak mavjud.

Yuklarimiz ~ qayta-qayta  tekshiruvdan
o‘tkazildi. Har qgadamda xavfsizlik va
ehtiyotkorlik chorasi, qoyil qolmay ilojingiz
yo‘q. Juda katta aeroport bo‘lishiga garamay,
adashib qolmaysiz, zamonaviy texnika vositalari
xizmatingizda. Bizni Rechel ismli giz kutib oldi.

Ayni kunlarda respublikamizda
bosma nashrlar uchun obuna
mavsumi avj pallaga kirdi.

Sir emas, hozirgi global

texnik taraqqiyot davrida
gazeta-jurnallarga bo‘lgan
e’tibor ham biroz sustlashgan.
Buning sabablari haqida

soha mutaxassislari, oddiy
mushtariylar turli platforma va
ijtimoiy tarmoqlar orqali o‘z
munosabat hamda tahlillarini
bildirib keladi.

Kichik tadgiqot o‘tkazganimizda ular orasida
quyidagi asosiy sabablar yetakchilik qilishi
ma’lum bo‘ldi:

— birinchisi, chop etilayotgan ayrim gazeta
va jurnallarning sifati narxiga mos emas. Ba’zi
davriy nashrlarning yillik obuna narxi qimmat.
Tahririyatlar tomonidan belgilangan narxlar o‘ta
yuqori. Shu sabab obunachilar o‘zlari xohlagan
nashrlarga bemalol obuna bo‘lishi uchun
monelik bor;

— ikkinchisi, davriy nashrlarni chop etuvchi
bosmaxona xizmat narxlari oshirib yuborilgan.
Qog‘oz mahsulotlari tashqi bozorlardan gimmat
narxlarda import gilinadi;

Lift orgali uchinchi qavatga chiqdik, so‘ngra
katta trassaga tushdik. Aeroport hududidan
chigib, mehmonxonaga yo‘l oldik.

KO‘HNA VA
NAVQIRON DIYOR

Hashamatli ~mehmonxonaning  shinam,
osoyishta va barcha qulayliklarga ega xona
garderobiga  kiyimlarimizni  joylashtirishga
ulgurmay, “Hamma darsga” degan chorlov
keldi. Apil-tapil darsga yo‘l oldik, o‘qish joyi
mehmonxonadan yuz metr narida joylashgan
ekan. MDH mamlakatlari, Gretsiya, Nigeriya,
Keniya, Bolgariya, Misr, Iroq kabi davlatlar
vakillarini yagona magsad va muddao bir
davraga jam qilgandi.

Ilk saboq boshlandi. Xitoy madaniyati,
san’ati, adabiyoti, ko‘hna imlosi — iyeroglif
kimni qiziqtirmaydi deysiz? Yozuv ustaxonasida
har bir tinglovchi xitoycha buram-buram imloni
qog‘ozga tushirdi. Bu imloda iyeroglif shakli
turli kombinatsiyalarda takrorlanuvchi birdan
o‘ttiz oltitagacha bo‘lgan standart chizigdan
tashkil topar ekan. Hozirgi paytda miloddan
avvalgi birinchi, ikkinchi asrlarda ishlab
chigilgan “kay shu” husnixat turidan keng
foydalanilmogda va u sakkiz-o‘n mingtani
tashkil qiladi. Xitoy yozuvida iyerogliflarning
umumiy soni oltmish mingdan ko‘proq bo‘lib,
shundan taxminan to‘gson olti foizi murakkab
(ikki va undan ortiq gismdan tuzilgan) va to‘rt
foizi sodda (faqat bir gismdan iborat) iyeroglif
hisoblanadi. Bir-biridan gizigarli ma’lumotlar
bilan tanishar ekanmiz, Chin mamlakati haqidagi
umumiy tasavvurimiz tobora kengayib borardi.

Ertasi kuni yo‘lboshlovchimiz ~ Rechel
hamrohligida sayohatga otlandik. Avtobus
yeldek uchib ketmoqda. Pekin shahridagi
keksalar madaniyat markaziga kirishimiz bilan
bir guruh onaxonlar bizga peshvoz chiqdi. Ikki

gavatli binoda yuzga yagin otaxon-u onaxon
rags, rasm chizish, to‘quvchilik, tikuvchilik,
gilichbozlik to‘garaklarida shug‘ullanayotganini
ko‘rib, to‘g risi, hayratimizga hayrat qo‘shildi.
Yuz-ko‘zlaridan yog‘ilib turgan g‘ayrat-shijoat

ular hali keksalikni tan olmaganini bildirib
turardi.

— Diyorimizda har bir insonning umr
davomiyligini uzaytirish uchun shart-sharoit

yetarli. Oltmlsh-yetmlsh yosh bizda keksalik

davrining boshlanishi emas,
kuch-g‘ayratga to‘lgan faslidir. Maskanimizda

aksincha, eng

ishtirokchilarning ta’bi, qiziqishi, moyilligi
o‘rganilib, shunga  yarasha  to‘garakka
yo‘naltiriladi. Kim ragqsga, kim shaxmat-

shashkaga, rasm chizishga, tikishga, to‘qishga,
pazandalikka, xullas, to‘garakni ixtiyoriy

tanlashi mumkin. Barcha faollar uchun oylik
maosh belgilangan. Axir moddiy manfaatdorlik
kimni qizigtirmaydi, — deydi markaz rahbari.
Qoyil! Ham shug‘ullanadi, ham oylik oladi!
Rags to‘garagi xonasiga kirsak, bir xil libosdagi,
yetmishning nari-berisidagi ayollar xitoy milliy
ragsini maromiga yetkazib ijro etayotgan ekan.

Davrani to‘ldirib turgan onaxonlarning epchil va
chaqqon harakatlaridan hayratga tushdik. Bir xil
ritm, bir xil yengil harakat! Go‘yoki ular ohang
og‘ushiga singib ketayotgandek edi.
Shaharning ravon, serqatnov, avtomashina

m-‘m’-"

ogimi  uzilmaydigan  ko‘chalari, so‘lim
xiyobonlari, landshaft dizayni, anvoyi gullari
bizni har dagiqada o‘ziga maftun etardi.
Mehmonxonaga qaytgach, yo‘lboshlov-
chimiz ertaga Xuchjou viloyatiga uch kun-
s ar; _|I1_!I

lik sayohat uyushtirilishini, turistik shahar-
ning diqgatga sazovor obyektlari bilan
tanishishimizni aytganida, kayfiyatimiz tog‘dek
ko‘tarildi.

ANJI — YASHIL SHAHAR

Ko‘hna Xitoy hududining qay manzili, qay
shahriga bormang, sizni taajjubga soladi. Xalqi
tadbirkor, uddaburon, ishbilarmon, yo‘qdan
yo‘ndiradi. Aytishlaricha, bu o‘lkada nimadir
ishlab chigarmaydigan oilaning 0‘zi yo‘q ekan.

Anji Pekin shahridan batamom farq giladi.
Tog‘, dala, adir, qayerga bogmang, yastanib
yotgan yam-yashil choy plantatsiyalari! Biz
xarid qiladigan xitoy ko‘k choyi shu makonda
yetishtirilar ekan.

Anji — jadal rivojlanib borayotgan ekologik
tuman. U milodiy 185-yilda vujudga kelgan
va “Qo‘shiglar kitobi”da “Tinchlik va xayrli
maskan” ma’nosi bilan atalgan. Anji BMTning
“Habitat Faxriy Scroll” mukofotini qo‘lga
kiritgan. U Xitoyning birinchi ekologik okrugi
va sivilizatsiyasini qurish bo‘yicha yagona
tajriba tumanlaridan biri. Shuningdek, u Chin
o‘lkasining birinchi bambuk shahri, poytaxti,
stul uyi sifatida obro‘-e’tibor qozongan. Ayni
paytda Anji Barqaror rivojlanish tajriba zonasi,
mamlakat gishloq xo‘jaligi va  turizmining
birinchi ~ko‘rgazmali tumaniga aylangan.
2008-yildan beri Anji “Xitoydagi go‘zal qishloq”
qurilishini har tomonlama isbotlab kelmoqda.
Boy resursidan foydalanib, choy maydonlarini
yaratgan, ipakchilikni yo‘lga qo‘ygan, bambuk
yetishtirish bo‘yicha rekord natijalarga erishgan.

O‘z shaharchasi bilan yerli aholi haqli
ravishda faxrlanadi. “Anji oq choyi” Shargiy
Xitoy o‘rmon xo‘jaligi birjasida ro‘yxatga
olingan birinchi choy brendiga aylandi.

Shahar ko‘chalari bo‘ylab odimlaymiz. Bir-
biriga o‘xshash hovli-joylar diqqat-e’tiborimizni
tortadi. Tor-tanqis yo‘llarda mashina bemalol
harakatlana olmaydi. Ko‘cha boshida yer osti
avtoturargohi mavjud.

“MENI O‘ZBEKISTONGA OLIB KETING
URTINGIZGA MAFTUN BO'LDIM”

Bir xonadon sohibi bizni kechki ovqatga
taklif gildi. Ipak matolar, Xitoy milliy liboslari,
choy ichishga mo‘ljallangan idishlarni tomosha
qildik. Xonadonda choy ichish uchun maxsus
bo‘lma mavjud. Bezatilgan dasturxonda kurka,
tovug, echki go‘shtidan tayyorlangan tansiq
taomlar. Ochiq osmon ostida ochil dasturxon!

CHOYNING VATANI

Xitoy qadim-gadimdan choyning vatani,
bugun esa ziroatchilikning bu turi yanada
gullab-yashnamoqda. Ota-bobolari ekkan-
tikkan o‘simlik Xitoy xalqi uchun ardoqli
va mo‘tabar. Sayyohlarga magqtangisi keladi
ularning. Chor tarafi ochiq ulovga minib,
tog‘-u toshlar bo‘ylab jadalladik. Ko‘z
o‘ngimizda yastanib yotgan choy dalalari.
Uning ekilishidan tortib, parvarish qilinishiyu
yig‘ib-terilishi, hattoki gadoqlanishigacha
giziqamiz.

Choy azal-azaldan xitoyliklarning milliy
ichimligi  hisoblanadi. ~O‘simlik haqidagi
ma’lumotlar eramizdan avvalgi 2700-yilga
doir qo‘lyozmalarda saglanib qolgan. Xitoy
manbalarida choy rizg-ro‘z ne’matlari qatoriga
kiruvchi ichimlik, deya ta’riflangan.

Bir gancha ayollarning qo‘liga savat ilib,
choy terayotganini ko‘rdik. Terish jarayoni
gizg‘in. O‘simlikning “tirik”, ya’ni ko‘karib
turgan qismi alohida terilgani uchun oliy nav
hisoblanar ekan. Poyaning pastki qismidagi
yetilgan choy barglari ham qo‘l bilan birma-
bir teriladi. Yig‘ib olingan yaproq oftob nurida
quritilmay, avval maxsus qozonga solinib, chang
tushmasligi uchun to‘r yopilar ekan. Quritilgan
ko‘k choy maxsus qozonda qovurilgach, qora
choyga aylanadi.

Choyning jasmin, sakura, lavanda, ko‘k,
gizil, sarig, qora kabi bir qancha navlari bo‘lib,
biri asabni tinchlantirsa, biri oshqozon-ichak
mikroflorasini yaxshilaydi. Choyning o‘ndan
ortiq navini tatib ko‘rib, fargli jihatlarini bilib
oldik.

Choy maydonlariga tutashgan chog‘roqqina
muzeyning milliy nagshlar bilan bezatilgan
eshigi tomon odimladik. Muzeyda choy tarixi,
dastlabki yetishtirilgan navlari, yig‘ish-terish
texnikasi bilan bog‘liq videorolikni tomosha
gildik. Har kuni necha bor choy icharkanmiz-u,
uning ne-ne mashaqqatlar bilan yetishtirilishi
haqida bilmas ekanmiz.

Navbatdagi manzil—Anji ekologik muzeyida
ko‘plab tarixiy yodgorliklar saglanmoqda.
Mamlakatning eng nufuzli ekologiya muzeyida
gadimgi xitoy xalqi turmush tarzi, ish qurollari,
ro‘zg‘or buyumlari orin olgan. Mahalliy urf-
odatlarni turli eksponatlar orgali o‘zida aks
ettirgan ushbu madaniyat maskanini tark etgimiz
kelmasdi. Afsuski, vagtimiz cheklangan...

JONIVORLARSIZ SIRK
SAN’ATI

Ma’lumotlarga ko‘ra, Xitoy sirki ikki
ming yillik tarixga ega. Dunyo davlatlari
sirkida ot, sher, yo‘lbars, it, maymun, mushuk
kabi jonivorlar bilan tomosha uyushtirilsa,
Xitoyda bunaga an’ana yo‘q. Biz Pekinda
sirk tomoshalariga mo‘ljallangan binoga kirib
bordik. Xitoyning mashhur sirk binosi oddiy,

hashamatdan xoli, lekin ichkarida zalning
muxlislarga to‘lib-toshganini ko‘rib, jonivor
ishtirokisiz san’atning bu turiga xitoy xalqi
behad giziqishini angladik.

Darvoge, Xitoyda kunning istalgan vaqtida
katta maydon va yo‘laklar ko‘ngilli sportchilarga
to‘ladi. Yoshidan gat’i nazar, hamma faol
jismoniy harakat bilan shug‘ullanadi. Shu tufayli
ortiqcha vaznlilar deyarli uchramadi. Aksariyat
xitoyliklarning qomati tik, g‘ayrat-shijoatli.

MUZEYDA SOHIBQIRON
PORTRETI

Galdagi sayohatimiz uch qavatli davlat
muzeyida davom etdi. Hashamatli, salobatli
muzey Xitoyning birinchi rahbari Mao Szedun
sharafiga bunyod etilgan bo‘lib, har bir eksponat
u yillar davomida yuritgan siyosatdan so‘zlaydi.
Diqqatga sazovor joyi shundaki, muzeyda
Xitoyning boshga davlatlar bilan o‘rnatgan
xalgaro hamkorligi aks etgan. Xususan,
Birinchi Prezidentimiz Islom Karimovning
Xitoy Prezidentiga bergan tuhfalari muzey
eksponatiga aylangan. Prezidentimiz Shavkat
Mirziyoyevning Xitoyga tashrifi, ikki davlat
rahbari o‘rtasida  imzolangan bitim va
memorandumlarni  ko‘rib, faxrlandik. Buyuk
Sohibgiron Amir Temurning surati Xitoy
muzeyida saqlanayotgan ekan. Tasanno! Demak,
xitoyliklar bizning buyuk ajdodlarimizni hurmat
giladi, ularni tan oladi...

Sayohatimiz oxirida har bir jamoa oz
madaniyati, san’ati, milliy liboslari, taomlari,
tarixiy obidalari haqida tagdimot gilib berishi
kerak edi. O‘zbekistonliklarning videoroligi
tayyor: ehhe, uni ko‘rgan kishi xalgimizning boy
tarixi, milliy urf-odatlari, yangi O‘zbekistonning
bugungi giyofasi hagida bir olam taassurotga
ega bo‘ladi.

Nihoyat, orzigib kutilgan daqgiqalar...
Kontinental iqlim kechadigan O‘zbekiston
hagidagi videorolik namoyishi. Qishi gishga,
yozi yozga o‘xshaydigan ona diyorimizni,
to‘g‘risi, juda sog‘ingan edik. Go‘yoki
videorolik orqali uning bag‘riga gaytgandek
bo‘ldik.  Safardoshlarimizning ~ mamnun
chehrasiga qarab bildikki, ular tasvirdagi
lavhalar orqali O‘zbekistonga borishni
orzu gilmoqda. “Barchangizni yurtimizda
kutamiz!” deya o‘z tilimizda baralla
chorladik ularni. Aynigsa, Afrikadan kelgan
Zeynabxonim “Meni O‘zbekistonga olib
keting, go‘zal yurtingizga maftun bo‘ldim”,

deganida, ochig‘i, xursandligimdan uni
quchogqlab oldim.

Shunday  qilib, safarimiz =~ “qaridi”.
Sheriklarimizdan ~ biri  telefonda  Sherali
Jo‘rayevning “O‘zbegim”, “Sarbon”
qo‘shiglarini qo‘ydi. Bo‘g‘zimga nimadir

tigilgandek bo‘ldi, balki vatan sog‘inchidir bu...

Havo kemasi O‘zbekistonga yaginlashganida,
styuardessa bir necha dagigadan so‘ng
Toshkent xalgaro aeroportiga qo‘nishimizni
ma’lum qildi. Mana, nihoyat, samolyot
gildiraklari zaminimizga qo‘ndi. Allohga
behisob shukr! Salon uzra gulduros garsak
yangradi. O‘zbekistonimdan o‘rgilay, o‘zingdan
qo‘ymasin!

Toshkent — Pekin — Anji —Toshkent

ENDI GAZETA VA JURNALLARGA OBUNA

BO‘LIB, 10-20 FOIZ CASHBACK OLASIZ

— navbatdagi sabab obunachilarning gazeta
va jurnallarga to‘g‘ridan to‘g‘ri tahririyat bilan
tuzilgan sharthoma asosida obuna bo‘lishi
natijasida mahsulot manzilga o‘z vaqtida yoki
umuman yetkazib berilmasligi. Bu ish bilan
bevosita tahririyatlar  shug‘ullanayotganiga
sabab esa pochtalar faoliyatining tartibga
solinmaganidir.

Yuqoridagi va yana boshga sanab o‘tilmagan
muammolar bosma nashr tahririyatlarini har yili
giynaydigan masala edi. Ayni paytda esa uning
yechimi yo‘lida dadil gadamlar qo‘yilayotganini
ko‘rish mumkin. Bunga Prezidentimizning 2022-
yil 27-iyundagi “Ommaviy axborot vositalarini
qo‘llab-quvvatlash va jurnalistika sohasini
rivojlantirish chora-tadbirlari to‘g ‘risida”gi qarori
hamda unda belgilangan vazifalar omil bo‘ldi.

O‘z navbatida, Prezidentimiz qarori ijrosini
ta’minlash magqsadida 2023-yil 26-iyun kuni
Vazirlar Mahkamasi “Ommaviy  axborot
vositalarini qo‘llab-quvvatlash va jurnalistika
sohasini rivojlantirishga oid ayrim normativ-
huquqiy hujjatlarni tasdiglash to‘g‘risida”gi
garorni qabul qildi.

-

Ushbu hujjat bilan Jismoniy shaxslar
tomonidan davriy bosma nashrlar, kitob va
boshga matbaa mahsulotlariga elektron tarzda
obuna bo‘lish hamda davriy bosma nashrlar

uchun obuna xarajatlarining bir gismini qaytarib

berish tartibi to‘g ‘risidagi nizom tasdiglandi.
Shuningdek, Igtisodiyot va moliya vazirligi

tomonidan 2026-yil 1-yanvarga gadar har yili

MILLIY MATBAA
MAHSULOTLARI PLATFORMASI

davlat budjeti parametrlarida “Obuna” yagona
elektron platformasi orqali amalga oshirilgan
davriy bosma nashrlarga obuna xarajatlarining
bir gismini qaytarishni moliyalashtirish uchun
Ragamli texnologiyalar vazirligiga mablag*
ajratilishi belgilandi.

Kuni kecha Prezident Administratsiyasi
huzuridagi Axborot va ommaviy
kommunikatsiyalar agentligi rasmiy kanalida
obunachilar uchun qulaylik yaratilgani haqida
ma’lum qilindi. Endi gazeta va jurnallarga
obuna bo‘luvchilar uchun 10 va 20 foizgacha
sashback qaytariladi. UZINFOCOM tomonidan
ishga tushirilgan “Obuna” elektron platformasi
(https://e-obuna.uz/uz) bunga izn beradi.

“Ushbu platforma orqali obuna bo‘lingan
gazeta-jurnallarning ijtimoiy-siyosiy, ma’naviy-
ma’rifiy, adabiy-badiiy, huquqiy, ilmiy-
ommabop nashr turlariga obuna narxining 10
foizi, bolalar uchun mo‘ljallangan nashrlar

uchun obuna narxining 20 foiz miqdorida
cashback obunachilarning bank kartalariga
gaytarib beriladi”, deyiladi xabarda.

Platformada obuna bo‘lgan gazeta va
jurnallar bo‘yicha barcha ma’lumotlarni: obuna
muddati, gazeta va jurnalning chop etilish
davriyligi, obuna yetkazib beriladigan manzil
va hokazolarni ko‘rish imkoniyati yaratilgan.
Istagan odam millly matbaa mahsulotlari
platformasiga www.e-obuna.uz havolasi orqali
kirishi va o‘zini gizigtirgan gazeta va jurnalga
obuna bo‘lishi mumkin. Jumladan, “Yangi
O‘zbekiston” va “Pravda Vostoka” gazetalariga
ham.

Yagona elektron platformaning magsad
va vazifalari qatorida quyidagilar keltirilgan:
aholiga gazeta va jurnallar sotib olish va
ularga obuna bo‘lishda yengillik yaratish;
davriy bosma nashrlar, kitob, gazeta, jurnal
va boshqa matbaa mahsulotlariga obunachilar
sonini  ko‘paytirish;  tahririyatlar  uchun
matbaa mahsulotlari tirajini oldindan prognoz
gilish imkoniyatini yaratish; obunachilarga
qo‘shimcha imtiyozlar berish, ya’ni matbaa
mahsuloti turiga qarab keshbek qaytarish;
milliy matbaa mahsulotlari elektron katalogini
shakllantirish va uni ommaga keng targ‘ib etish
orqali milliy matbaa mahsulotlariga bo‘lgan
talabni oshirish.

Platforma davriy bosma nashrlar, kitob
va boshqa matbaa mahsulotlariga masofadan
turib elektron tarzda obuna tashkil etish uchun
ishlab chiqilgan hamda boshqa vazirlik va
idoralarning axborot tizimlari, shuningdek,
to‘lov tizimi operatorlarining axborot tizimlari
bilan integratsiyalangan holda ishlash uchun
mo‘ljallangan.

Nodir MAHMUDOV,
“Yangi O‘zbekiston” muxbiri



MA’NAVIYAT

2024-yil 3-avgust
155-son

Bugun ma’naviy-ma’rifiy, madaniy ehtiyojlarimiz qondirilishiga alohida e’tibor
qaratilgan. Soha vakillarining xalq ichiga kirib borishi, bu bilan amaliy natijalarga

erishish asosiy vazifalardan bo‘lib qoldi.

Ma'rifat fidoyilari

“Yangi O‘zbekiston” gazetasining 2024-yil
7-iyundagi sonida O°‘zbekiston Yozuvchilar
uyushmasi a’zosi O‘ralboy Qobilning “Qamashilik
jadid bobo” sarlavhali maqolasi e’lon gilindi. Unda
0‘z davrining yetuk mutafakkiri, shoir, tarjimon,
aruz va muammo janrining zukko bilimdoni,
Shahrisabz shahrida tavallud topgan Qori Abdulla
Gulshaniyning hayoti va ijodiga bag‘ishlangan gator
gizigarli ma’lumotlar berilgan.

Sherzod BO‘RIYEY,
Shahrisabz shahri hokimi

Shahrisabz ~ Xisrav  Dehlaviy, Mirzo
Golib, Mirzo Bedil kabi ulug‘ shoir va
mutafakkirlarimiz ota-bobolarining mugaddas
yurti hisoblanadi. Shaharning Amir Temur
bilan bog‘liq Ogsaroy, Ko‘kgumbaz, Gumbazi
Sayidon kabi qadimiy obidalari bugungi
kunda ham qalbimizni iftixor tuyg‘usi bilan
to‘1dirib turibdi.

Ma’naviyat va ma’rifat xalq salohiyatini
belgilovchi mezon. Moddiy boyliklar
muayyan davr uchun xizmat qilsa, ma’naviy
boylik hamma davrlarda insoniyatni kamolot
sari yetaklovchi, ezgulik va bunyodkorlikka
undovchi, vatanni, xalgni sevishga da’vat
etuvchi kuch bo‘lib qoladi. Zotan, jadid ota-
bobolarimiz xalqimizga bergan ruhiy ozugasi
bilan ulug* va gadrlidir.

Yuqorida tilga olingan maqolada “Abdulla
Gulshaniy do‘stlari Salimiy va Voiziy bilan eng
yaxshi g‘azallarini jamlab “Tuhfat ul-ahbob”
(“Do‘stlar sovg‘asi”) devonini tuzgan”, deyilgan.
Tarixiy manbalarda aytilishicha, Mirza Salimbek
Mirza Rahim o°g‘li 1848-yilda tavallud topgan.
Buxoro amirligida nufuzli davlat amaldorlaridan
biri bo‘lgan, tariximizni, adabiyotimizni yaxshi
bilgan, ijod bilan shug‘ullanib, bir gancha asarlar
yozib qoldirgan. Uch amir hukmronligi davrida
yashab, ulaming xizmatida bo‘lgan Mirza
Salimbek 1910-yilda Shahrisabz hokimi etib

tayinlangan. U Shahrisabzda hokimlik gilgan
davrda yozgan, 1914-yilda Toshkentda G‘ulom
Hasan Orifjonov litografiyasida toshbosma
usulida, arab imlosida chop etilgan “Tuhfat ul-
ahbob fi tazkirat ul-as’hob ma’ tarixi kasirai
majmuai Salimiy” kitobi 0‘z davrining qimmatli
manbalaridan biri hisoblanadi. Mazkur kitobda
Buxoro amirligi tasarrufidagi viloyatlarda
yashagan yangicha fikrlovchi 220 dan ortiq
galam ahli hagida muxtasar ma’lumotlar berilib,
ijodidan namunalar keltirilgan.

Mazkur tazkiradan o‘zbek va fors-
tojik tillarida asarlar bitgan shahrisabzlik
o‘ndan ortiq shoir — Homil Abdurahmon

il

s amn ful

Shahrisabziy, = Xalifa ~ Eshmuhammad
Shahrisabziy, Rojiy Shahrisabziy, Hofiy
Qori Fozil domla Shahrisabziy, Mirzo
Yusuf Shahrisabziy, Hasan Shahrisabziy,
Navras Shahrisabziyning she’rlari o‘rin
olgan. Shuningdek, kitobda Qori Abdulla
Gulshaniy  yosh shoir sifatida e’tirof
etilgan.

Bundan ko‘rinadiki, ushbu kitob nashr
gilinganda 15-16 yosh bo‘lgan Abdulla
Gulshaniy shahar hokimi va ijod ahlining
homiysi hisoblangan Mirza Salimiyning
tengqur do‘sti emas, balki yosh shogirdi edi.

Shahrisabzlik jadidlar tarixini o‘rganishda

SHAHRISABZLII
JAD

Mirza Salimiyning yana bir qimmatli asari
“Tarixi Salimiy” ham juda muhim manbadir.
Yangicha fikrlovchi, xalgni ma’rifatga
chorlovchi va o‘zbek ziyolilarining rahnamosi
hisoblangan Mirza Salimbek Mirza Rahim
0‘g‘li 1914-yilda Amir Olimxon tomonidan
Buxoroga chaqirilgan. Uning o‘rniga
arnirning amakisi Amir Muzaffarning o‘gli,

xalq orasida “To‘ram Badavlat” nomini
olgan Akramxon to‘ra Shahrisabzga xokim
etib tayinlanadi. Shundan so‘ng endi kurtak
otayotgan va manbalarda keltirilishicha,
jadidchilik harakatining asoschisi — Ismoil
G‘aspirali tashrif buyurib, hamkorlikni yo‘lga

go‘ygan Shahrisabz
taqiqqa uchraydi.

Mashhur xattot va iste’dodli shoir Mirza
Yunusxo‘ja Rojiyning Akramxon tomonidan
jadidchilik harakatiga xayrixohlikda ayblanib,
nohaq qatl etilishi Shahrisabzdagi eng mudhish
vogealardan biri sifatida tarixga muhrlandi.
Mirza Yunusxo‘ja Rojiy xattotlikda ustoz
darajasiga ko‘tariladi. O‘z asarlariga Rojiy
Shahrisabziy deb imzo qo‘ygan xattotning
husnixati bilan ko‘chirilgan bir qancha
asarlar bizgacha yetib kelgan. Shulardan
biri Mirzo Bedilning O‘zFA Shargshunoslik
instituti qo‘lyozmalar fondida saglanayotgan
devoni bo‘lib, soha mutaxassislari fikricha,
bu qo‘lyozma Bedilning shu davrgacha
ko‘chirilgan devonlari orasida eng mukammali
va bebahosidir.

Uning mumtoz adabiyotimiz ta’sirida
yozgan “Husnixat git’alari” asari ham
bizgacha yetib kelgan. Ana shunday yetuk
ma’rifatparvar ~ mutafakkir  jadid  Rojiy
Shahrisabziy Akramxon to‘ra tomonidan
gatl etilgan bo‘lsa, ma’rifatparvar shoir
va xattotlar — Isomiddin Shahrisabziy
Buxoroga surgun qilingan, Abdullobek
zindonga tashlangan, Abdurahmonbek esa
ma’rifatparvarlik g‘oyalari tufayli o‘limga
mahkum etilgan.

Prezidentimiz “Jadidlar: milliy o‘zlik,
istiglol va davlatchilik g‘oyalari” mavzusidagi
xalgaro konferensiyadagi nutqida
“Barchamizga ayonki, “Tilda, fikrda, ishda
birlik” degan ezgu g‘oya bilan maydonga
chiggan jadid bobolarimiz xalqlarimizni
jaholat va qologlikdan olib chigish, ularni

jadidchilik harakati

g‘aflat botqog‘idan qutqarishning asosiy yo‘li
— bilim va ma’rifatda, dunyoviy taraqqiyotni
egallashda, deb bildilar”, deya ta’kidlagan edi.

Bugungi kunda yangi O°‘zbekistonda
inson qadri ulug‘lanadigan adolatli, erkin
va obod jamiyat, xalgparvar davlat, farovon
hayot barpo etishga qaratilgan islohotlarimiz
jadid bobolarimizning ezgu g‘oya hamda
dasturlariga har jihatdan uyg‘undir.

Zero, Prezidentimiz aytganidek, xalqimiz
ozodligi va vatanimiz ravnaqi yo‘lida aziz
jonini fido gilgan ajdodlarimiz xotirasini
abadiylashtirish, ulaming faoliyati va merosini
yangicha tafakkur asosida o‘rganish hamda
targ‘ib etishga alohida e’tibor bermog‘imiz,
adabiy-badiiy, ilmiy merosini nashr etib,
yoshlarimizni jadid ota-bobolarimizning bebaho
asarlarini o‘rganishga chagirmog‘imiz lozim.

Shahrisabzlik jadid bobolarimiz qoldirgan
va ayni paytda O‘zFA Shargshunoslik
instituti qo‘lyozmalar fondida saglanayotgan
nodir asarlarni tarixiy va ilmiy jihatdan
o‘rganishimiz kerak. Ulardan nusxalar olib,
yagin tariximizning ajralmas qismi bo‘lgan
davr hagidagi har ganday muhim ma’lumot
beradigan materiallarga muzeylardan joy
ajratish zarur. Shu orqali yosh avlodni
ajdodlarimizga munosib voris gilib tarbiyalash
mumkin.

g Dir bolsak — yagona xalqmiz, birlashsak — Vatanmiz

QADR-QIMMAT FAQAT MODDIYAT
BILAN O‘LCHANMAYDI

Avgust. Kuz iforini olib keladigan, ota-onalar maktab bozori
tashvishiga tushib goladigan palla. Bu shirin tashvish, aslida.
Ammo bir paytlar avgust maktabga emas, paxta terimiga
tayyorlanish mavsumiga aylanardi. Ba’zan xayolan bugungi
o‘quvchilarga “Tasavvur qiling, maktabni sog‘inib, yangi
kiyimlaringizda hayajon bilan “Birinchi qo‘ng‘iroq”qa
borsangiz-u, tadbirdan so‘ng paxta dalasiga olib ketishsa.
Shu ketgancha qishga yaqin maktabga qaytsangiz”, deya
turib, “Yo‘q-yo‘q, tasavvur ham gilmang, siz bugun faqat
va fagat ilm olishingiz kerak. Ota-onangiz ham paxta
terishga majbur emas. Uyda sizning tarbiyangiz bilan
shug‘ullanishiga hech qanday to‘sqinlik yo‘q”, deyman.

Bir kungina tutilgan yangi sumkamizni
“Esiz, kech kuzgacha xayr”, deb ilib qo‘ygan
paytlarimiz onam rahmatli bir vogeani
eslardi. O‘sha paytlari o‘quvchilar quyosh
chigmasidan paxta dalasiga borar ekan. Bir
kuni onam bir oz kechikibdi. Maktabdoshlarini
olib ketayotgan katta mashina ortidan
“To‘xtanglar”, deb yuguribdi. O‘qituvchisi
esa “Sen bugun anavilar bilan teng bo‘lding,
kechgacha o‘shalar bilan yurasan”, deb orqada
kelayotgan xotinlar to‘la mashinaga ishora
gilibdi. Onam yig‘lagancha boshini egib, katta
ayollar bilan birga ketibdi. Shomga qadar ular
bilan paxta terishga majbur bo‘libdi.

Turmushga chiqib, og‘iroyoq bo‘lgan,
oy-kuni yaginlashgan paytidagi yana bir
vogeani alam bilan eslardi. Paxta terimi payti
“kattakon”lardan biri uyga bostirib kelib,

tug‘uruq qog‘ozini so‘rabdi. Tavba, shusiz
ham ahvolim ma lum ku, deya qog ozni
turib ham hahgl odam “Qorningga yostiq
bog‘lab olgansan”, deb o‘dag‘aylagani uchun
ich-ichidan xafa bo‘lgan onam razil tuzum
dastidan dod degan ekan.

Inson gadrini oyoqosti qilishdan boshga
narsa deb bo‘lmaydigan bu kabi holatlarga,
xayriyatki, bugun duch kelmaymiz. Hech
gachon ro‘baro‘ ham bo‘lmaylik! O‘zingiz
o‘ylang, hozir kimdir sizni shunday xo‘rlashi
mumkinmi? Xo‘rlagan taqdirda ham nima
deyishni, hag-huquqingizni qanday himoya
gilishni bilasiz.

Homilador ayollar u yoqda tursin,
xohishi borlargina paxta teradigan davrga
yetib keldik. Hech ganday siyosiy zug‘um,

kampaniyabozlik yo‘q. Paxta terimi chog‘i
bemalol to‘y gilishimiz, istagan tadbirlarni
o‘tkazishimiz mumkin. Oyog-qo‘lida quvvat

bo‘lmasa-da, etak tutishga majburlangan
gariyalar bugun davralarimiz to‘rida. Urush
faxriylari-ku, tirik tariximiz, g‘animatlarimiz.
Inson manfaati, qadr-gimmati birinchi
o‘rinda. Yangi O‘zbekistonda “Inson —
jamiyat — davlat” degan yangicha qarash

ustuvor. Yurtimizda yashayotgan har bir
fugaroning huquq va erkinliklari, qonuniy
manfaatlari eng oliy qadriyat sifatida belgilab
qo‘yildi. Kim bo‘lishidan qat’i nazar, inson
haq-huquqi, sha’niga nisbatan hurmat bilan
munosabatda bo‘linyapti.

Bugun jamiyat butunlay yangicha giyofa
kasb etyapti. “Tub islohotlar”, “tub burilishlar”
degan iboralar shunchaki balandparvozlik

uchun aytilayotgani yo‘q. Ayni paytda shu
yurt, xalq farovonligi uchun nimaiki gilaman
desangiz, hech kim yo‘lingizni to‘smaydi.
Aksincha, yangi davrga yangi g‘oya va
tashabbuslar kerakligi bot-bot aytilyapti.
Kim bo‘sh ish o‘mi yarataman desa, rag‘bat
berilyapti.

To‘g‘ri, inson qadrini fagat moddiyat,
ijtimoiy himoya bilangina o‘lchaydiganlarning
bunday gaplardan ensasi qotishi anig.
Chuqurroq  o‘ylab  qarasak, ilgarigi
tahgiromuz munosabatlar barham topganining
o‘zi  benithoya  gadrlanayotganimizdan
dalolat. Zero, qadrimizni faqat moddiyat
bilan o‘lchaymizmi? Fagat ijtimoiy himoya
bilangina gadrlanishimiz kerakmi?

Shunday bo‘lsa, hamon shu yurt kishisi
bo‘la turib, fuqarolik pasportisiz tan olinmay,
halol peshana terimiz haqini plastik kartadan 25
foizgacha naqd pulga almashtirib yuraversak-
chi? Aslida, bu masalalar yechimi — bir umrlik
ijtimoiy himoya. Havoga uchib ketayotgan
mablag‘imiz endi ro‘zg‘orimizga kiryapti.
Unutib qoldirganimiz — pasportni qariyb
Toshkent ostonasidan viloyatga gaytib olib
kelganimizda ham vaqtimiz, ham naqdimizni
yo‘qotmadikmi?

Inson qadri borasida gap ketganida,
avvalo, shular hagida o‘ylashning o‘zi
yetarli, nazarimizda. Hozir eng chekka
hududlar aholisi ham islohotlar epkinini
sezib yashayapti. To‘g‘ri, ichimlik suv, tabiiy
gaz muammosi birdan hal bo‘lib goladigan
masala emas. Biroq o‘z holiga tashlab
go‘yilgani ham yo‘q. Aholining yashash
sharoitini yanada yaxshilash bo‘yicha tizimli
ishlar qilinyapti. Muammolar navbati bilan
yechimini topib boradi. Oldimizga qo‘ygan
rejalarimiz katta. Qaysi soha, qay jabhaga
garamang, faqat va faqat oldinga siljish,
intilishni ko‘rasiz. Tug‘ilishimizdan tortib,
umrimizning so‘ngigacha qulay sharoitda
yashashimiz uchun barcha imkoniyatlar ishga
solinyapti. Yangicha yondashuvlar tatbiq
etilyapti. Nohaglikka duch kelganimizda
hag-huqugimizni talab gilishimiz uchun
ham tizimli ishlar olib borildi. Xalg
gabulxonalari murojaatlar yechimi ustida

izlanyapti. Insonning dunyo mamlakatlari
konstitutsiyalarida qayd qilingan 110 dan
ortiq huqugidan 90 tasi yangi tahrirdagi Bosh
gonunimizda aks etgani esa har tomonlama
gonun himoyasida ekanimizni ko‘rsatadi.

Shuningdek, bugun ma’naviy-ma’rifiy,
madaniy ehtiyojlarimiz qondirilishiga alohida
e’tibor qaratilgan. Soha vakillarining xalq
ichiga kirib borishi, bu bilan amaliy natijalarga
erishish asosiy vazifalardan bo‘lib qoldi.
Odamlarning ruhiyatini ko‘tarish, hayotidan
rozi bo‘lib yashashini maqgsad qilgan
ezguliklar samarasini ham ko‘rib turibmiz.
Shukronalik  hissi ~ ziyoda bo‘layotgan
yurtdoshlarimiz bu go‘zal tuyg‘uni dillaridan
tillariga chigarayotgani quvonarli.

— Joylarda bo‘lib, chekka hududlar
aholisi bilan dildan suhbatlashyapmiz, —
deydi falsafa fanlari doktori, professor
Jamila Shermuhamedova. — Ishonch bilan
ayta olamizki, bugun ko‘plab odamlarning
dunyoqarashi, fikrlashi, hayotga, ertangi
kunga munosabati butunlay o‘zgargan. Bizga
keraklisi ham shu, aslida. Zero, yangicha
fikrlashning o‘zi ham yangi jamiyat qurishda
katta kuch bo‘ladi. Shunday ekan, barchamiz
bir tan, bir jondek birlashib, O‘zbekistonimiz
taraqqgiyotiga chin dildan hissa qo‘shmog‘imiz
lozim. Vatanga, oilaga, elga, yurtga sadogat
bilan halol mehnat qilib, yoshlarimizga
0‘zimiz matonat, jasorat namunasi bo‘laylik.
Jadidlardek qahramonona harakatimiz bilan
ular orzu qilgan yangi jamiyatni quraylik.

Ha, qaysidir yurtlarda urush nafasi
kezayotgan, yana qaylardadir tinchlik
omonatgina qalqib turgan tahlikali davrda biz
gat’iyat bilan yangi hayot sari intilyapmiz.
Zero, yorug* kunlar sari odimlash, yangilikka
intilish osmoni tinch elninggina ko‘ngliga
sig‘adi. Keling, shu musaffo osmon ostida
tinchlik ne’matiga shukrona aytib yashaylik.
Eskicha qarashlar, fikrlashlarga nugta
go‘yaylik. Birlashsak — vatanmiz, degan
chorlov ich-ichimizdan chigayotgan hayotiy
shiorimizga aylansin!

Munojat MO‘MINOVA,
“Yangi O‘zbekiston” muxbiri

gazetalari tahririyati” DM
MUASSIS:

Vazirlar Mahkamasi

“Yangi O‘zbekiston” va “ITpaaa Boctoka”

Oc¢zbekiston Respublikasi

Bosh muharrir:
Salim DONIYOROV

Tahririyatga kelgan qo‘lyozmalar taqriz gilinmaydi va

muallifga qaytarilmaydi.

Gazetaning yetkazib berilishi uchun obunani rasmiylashtirgan

tashkilot javobgar.

Gazeta tahririyat kompyuter markazida sahifalandi.
Gazetaning poligrafik jihatdan sifatli
chop etilishiga “Kolorpak” MCHJ mas’ul.

O‘zbekiston Respublikasi Prezidenti Administratsiyasi huzuridagi
Axborot va ommaviy kommunikatsiyalar agentligi
tomonidan 2020-yil 13-yanvarda 1047-ragam bilan ro‘yxatga olingan.
Nashr indeksi — 236. Buyurtma — 2628.

41126 nusxada bosildi.

Hajmi — 3 tabog. Ofset usulida bosilgan. Qog‘oz bichimi A2.
Bahosi kelishilgan narxda.

“Kolorpak” MCHJ bosmaxonasida chop etildi.

Bosmaxona manzili: O‘zbekiston, 100060.

Qabulxona: (71) 233-56-33

Devonxona va e’lonlar: (71) 233-70-98

E-mail: info@yuz.uz

Veb-sayt: www.yuz.uz: (71) 233-47-05

Toshkent, Yangi shahar ko‘chasi, 1-A uy.
Bosmaxona telefoni: (78) 129-29-29

Navbatchi muharrir: Boboravshan G‘oziddinov
Musahhih: Asliddin Abdurazaqov
Dizayner: Xurshid Abdullayev

O‘zA yakuni — 21:00 Topshirildi — 23:35

Manzilimiz:
100060, Toshkent shahri,
Shahrisabz ko‘chasi, 85-uy




